
Yahoshu 1 Joshua1

! Yahowa ke daas Musa ki mrityu ke baad Yahowa ne uske sevak yahoshu se jo noon ka putra tha
kaha,

2 Mera daas Musa mar gaya hai; so ab tu uth, kamar baandh, aur is sari praja samet yardan paar ho

kar us desh ko ja jise main un ko arthaat Israeliyon ko deta hoon.

% Us vachan ke anusaar jo main ne Musa se kaha, arthaat jis jis sthaan par tum paanv dharoge vah

sab main tumhe de deta hoon.

% Jangal aur us labanon se le kar paraat mahanad tak, aur sooryaast ki or mahasmudra tak hittiyon
ka sara desh tumhara bhaag thahrega.

® Tere jeevan bhar koi tere samhane thahar na sakega; jaise main Musa ke sang raha vaise hi tere

sang bhi rahoonga; aur na to main tujhe dhokha doonga, aur na tujh ko chhodoonga.

® Isliye hiyaav bandhakar dridh ho ja; kyonki jis desh ke dene ki shapath main ne in logon ke

poorvajon se khai thi uska adhikari tu inhein karega.

’ Itna ho ki tu hiyaav bandhakar aur bahut dridh ho kar jo vyavastha mere daas Musa ne tujhe di
hai un sab ke anusaar karne mein chauksi karna; aur us se na to dahine mudna aur na banye, tab

jahan jahan tu jayega vahan vahan tera kaam saphal hoga.

8 Vyavastha ki yah pustak tere chitt se kabhi na utarne paye, isi mein din raat dhyaan diye rahna,
isliye ki jo kuchh us mein likha hai uske anusaar karne ki tu chauksi kare; kyonki aisa hi karne se

tere sab kaam saphal honge, aur tu prabhavshali hoga.

® Kya main ne tujhe aagya nahi di? Hiyaav bandhakar dridh ho ja; bhay na kha, aur tera man
kachcha na ho; kyonki jahan jahan tu jayega vahan vahan tera Parmeshwar Yahowa tere sang

rahega.
10 Tab yahoshu ne praja ke sardaron ko yah aagya di,

1 Ki chhavni mein idhar udhar ja kar praja ke logon ko yah aagya do, ki apne apne liye bhojan
taiyaar kar rakho; kyonki teen din ke bheetar tum ko is yardan ke paar utarkar us desh ko apne
adhikaar mein lene ke liye jana hai jise tumhara Parmeshwar Yahowa tumhare adhikaar mein

dene vala hai.
12 Phir yahoshu ne roobeniyon, gadiyon, aur manashshe ke aadhe gotra ke logon se kaha,

13 Jo baat Yahowa ke daas Musa ne tum se kahi thi, ki tumhara Parmeshwar Yahowa tumhein

vishraam deta hai, aur yahi desh tumhein dega, uski sudhi karo.

14 Tumbhari striyan, balbachche, aur pashu to is desh mein rahein jo Musa ne tumhein yardan ke isi
paar diya, parantu tum jo shoorveer ho panti bandhe hue apne bhaiyon ke aage aage paar utar

chalo, aur unki sahayta karo;



15 Aur jab Yahowa un ko aisa vishraam dega jaisa vah tumhein de chuka hai, aur ve bhi tumhare
Parmeshwar Yahowa ke diye hue desh ke adhikari ho jayenge; tab tum apne adhikaar ke desh
mein, jo Yahowa ke daas Musa ne yardan ke is paar sooryoday ki or tumhein diya hai, lautkar

iske adhikari hoge.

16 Tab unhonne yahoshu ko uttar diya, ki jo kuchh tu ne hamein karne ki aagya di hai vah ham

karenge, aur jahan kahi tu hamein bheje vahan ham jayenge.

17 Jaise ham sab baton mein Musa ki mante the vaise hi teri bhi mana karenge; itna ho ki tera

Parmeshwar Yahowa jaisa Musa ke sang rahta tha vaise hi tere sang bhi rahe.

18 Koi kyon na ho jo tere viruddh balva kare, aur jitni aagyayen tu de un ko na mane, to vah maar

dala jayega. Parantu tu dridh aur hiyaav bandhe rah.



Yahoshu 2 Joshua 2

! Tab noon ke putra yahoshu ne do bhediyon ko shitteem se chupke se bhej diya, aur un se kaha, ja
kar us desh aur yareeho ko dekho. Turant ve chal diye, aur rahaab naam kisi veshya ke ghar

mein ja kar so gaye.

2 Tab kisi ne yareeho ke raja se kaha, ki aaj ki raat kai ek Israeli hamare desh ka bhed lene ko yahan

aaye hue hain.

® Tab yareeho ke raja ne rahaab ke paas yon kahla bheja, ki jo puroosh tere yahan aaye hain unhein

bahar le aa; kyonki ve sare desh ka bhed lene ko aaye hain.

4 Us stri ne donon purooshon ko chhipa rakha; aur is prakaar kaha, ki mere paas kai puroosh aaye

to the, parantu main nahi janti ki ve kahan ke the;

® Aur jab andhera huaa, aur phatak band hone laga, tab ve nikal gaye; mujhe maloom nahi ki ve

kahan gaye; tum phurti karke unka peechha karo to unhein ja pakdoge.

® Usne un ko ghar ki chhat par chadhakar sanai ki lakdiyon ke neeche chhipa diya tha jo usne chhat
par saja kar rakhi thi.

’ Ve puroosh to yardan ka maarg le unki khoj mein ghaat tak chale gaye; aur jyonhi un ko khojne

vale phatak se nikle tyonhi phatak band kiya gaya.
8 Aur ye letne na paye the ki vah stri chhat par inke paas ja kar

° In purooshon se kahne lagi, mujhe to nishchay hai ki Yahowa ne tum logon ko yah desh diya hai,
aur tumhara bhay ham logon ke man mein samaya hai, aur is desh ke sab nivasi tumhare karan

ghabra rahe hain.

10 Kyonki ham ne suna hai ki Yahowa ne tumhare Misr se nikalne ke samay tumhare samhane laal
samudra ka jal sukha diya. Aur tum logon ne seehon aur og naam yardan paar rahne vale

emoriyon ke donon rajaon ko satyanaash kar dala hai.

1 Aur yah sunte hi hamara man pighal gaya, aur tumhare karan kisi ke ji mein ji na raha; kyonki

tumhara Parmeshwar Yahowa oopar ke aakaash ka aur neeche ki prithvi ka Parmeshwar hai.

12 Ab main ne jo tum par daya ki hai, isliye mujh se Yahowa ki shapath khao ki tum bhi mere pita

ke gharane par daya karoge, aur iski sachchi chinhani mujhe do,

13 Ki tum mere mata-pita, bhaiyon aur bahinon ko, aur jo kuchh unka hai un sabhon ko bhi jeevit

rakh chhodo, aur ham sabhon ka praan marne se bachaoge.

14 Tab un purooshon ne us se kaha, yadi tu hamari yah baat kisi par pragat na kare, to tumhare
praan ke badle hamara praan jaye; aur jab Yahowa ham ko yah desh dega, tab ham tere saath

kripa aur sachchai se bartaav karenge.



15 Tab rahaab jiska ghar shahrapnaah par bana tha, aur vah vahi rahti thi, usne un ko khidki se

rassi ke bal utaar ke nagar ke bahar kar diya.

16 Aur usne un se kaha, pahaad ko chale jao, aisa na ho ki khojne vale tum ko payen; isliye jab tak
tumhare khojne vale laut na aayen tab tak, arthaat teen din vahi chhipe rahta, uske baad apna

maarg lena.

17 Unhonne us se kaha, jo shapath tu ne ham ko khilai hai uske vishay mein ham to nirdosh

rahenge.

18 Tum, jab ham log is desh mein aayenge, tab jis khidki se tu ne ham ko utara hai us mein yahi laal
rang ke soot ki dori baandh dena; aur apne mata pita, bhaiyon, varan apne pita ke gharane ko

isi ghar mein apne paas ikattha kar rakhna.

19 Tab jo koi tere ghar ke dwaar se bahar nikle, uske khoon ka dosh usi ke sir padega, aur ham
nirdosh thahrenge: parantu yadi tere sang ghar mein rahte hue kisi par kisi ka haath pade, to

uske khoon ka dosh hamare sir par padega.

20 Phir yadi tu hamari yah baat kisi par pragat kare, to jo shapath tu ne ham ko khilai hai us se ham
nirbandh thahrenge.

%1 Usne kaha, tumhare vachnon ke anusaar ho. Tab usne un ko vida kiya, aur ve chale gaye; aur

usne laal rang ki dori ko khidki mein baandh diya.

22 Aur ve ja kar pahaad tak pahunche, aur vahan khojne valon ke lautne tak, arthaat teen din tak

rahe; aur khojne vale un ko sare maarg mein dhoondhte rahe aur kahi na paya.

23 Tab ve donon puroosh pahaad se utre, aur paar ja kar noon ke putra yahoshu ke paas

pahunchkar jo kuchh un par beeta tha uska varnan kiya.

24 Aur unhonne yahoshu se kaha, nisandeh Yahowa ne vah sara desh hamare haath mein kar diya

hai; phir iske sivaay uske sare nivasi hamare karan ghabra rahe hain.



Yahoshu 3 Joshua 3

! Bihaan ko yahoshu sabere utha, aur sab Israeliyon ko saath le shitteem se kooch kar yardan ke

kinare aaya; aur ve paar utarne se pahile vahi tik gaye.
2 Aur teen din ke baad sardaron ne chhavni ke beech ja kar

® Praja ke logon ko yah aagya di, ki jab tum ko apne Parmeshwar Yahowa ki vacha ka sandook aur
use uthaye hue leveeya yajak bhi dekh padein, tab apne sthaan se kooch karke uske peechhe
peechhe chalna,

4 Parantu uske aur tumhare beech mein do hajaar haath ke atkal antar rahe; tum sandook ke nikat
na jana. Taki tum dekh sako, ki kis maarg se tum ko chalna hai, kyonki ab tak tum is maarg par

ho kar nahi chale.

® Phir yahoshu ne praja ke logon se kaha, tum apne aap ko pavitra karo; kyonki kal ke din Yahowa

tumhare madhya mein aashcharyakarm karega.

® Tab yahoshu ne yajkon se kaha, vacha ka sandook utha kar praja ke aage aage chalo. Tab ve vacha

ka sandook utha kar aage aage chale.

’ Tab Yahowa ne yahoshu se kaha, aaj ke din se main sab Israeliyon ke sammukh teri prashansa
karna aarambh karoonga, jis se ve jaan lein ki jaise main Musa ke sang rahta tha vaise hi main

tere sang bhi hoon.

8 Aur tu vacha ke sandook ke uthane vale yajkon ko yah aagya de, ki jab tum yardan ke jal ke kinare

pahuncho, tab yardan mein khade rahna.
° Tab yahoshu ne Israeliyon se kaha, ki paas aakar apne Parmeshwar Yahowa ke vachan suno.

10 Aur yahoshu kahne laga, ki is se tum jaan loge ki jeevit ishwar tumhare madhya mein hai, aur
vah tumhare samahne se nisandeh kananiyon, hittiyon, hivviyon, parijjiyon, girgashiyon,

emoriyon, aur yaboosiyon ko unke desh mein se nikaal dega.
1 Suno, prithvi bhar ke Prabhu ki vacha ka sandook tumhare aage aage yardan mein jane par hai.

12 Isliye ab Israel ke gotron mein se barah purooshon ko chun lo, ve ek ek gotra mein se ek puroosh
ho.

13 Aur jis samay prithvi bhar ke Prabhu Yahowa ki vacha ka sandook uthane vale yajkon ke paanv
yardan ke jal mein padenge, us samay yardan ka oopar se bahta huaa jal tham jayega, aur dher

ho kar thahra rahega.

4 S0 jab praja ke logon ne apne deron se yardan paar jane ko kooch kiya, aur yajak vacha ka

sandook uthaye hue praja ke aage aage chale,



15 Aur sandook ke uthane vale yardan par pahunche, aur sandook ke uthane vale yajkon ke paanv
yardan ke teer ke jal mein doob gaye (yardan ka jal to katni ke samay ke sab din kadaron ke

oopar oopar baha karta hai),

16 Tab jo jal oopar ki or se baha aata tha vah bahut door, arthaat aadaam nagar ke paas jo sartaan ke
nikat hai rookkar ek dher ho gaya, aur deevaar sa utha raha, aur jo jal araba ka taal, jo khara taal
bhi kahlata hai, uski or baha jata tha, vah poori reeti se sookh gaya; aur praja ke laag yareeho ke

samhane paar utar gaye.

7 Aur yajak Yahowa ki vacha ka sandook uthaye hue yardan ke beechombeech pahunchkar sthal
par sthir khade rahe, aur sab Israeli sthal hi sthal paar utarte rahe, nidaan us sari jati ke log

yardan paar ho gaye.



Yahoshu 4 Joshua 4

! Jab us sari jati ke log yardan ke paar utar chuke, tab Yahowa ne yahoshu se kaha,
2 Praja mein se barah puroosh, arthaat gotra peechhe ek ek puroosh ko chunkar yah aagya de,

® Ki tum yardan ke beech mein, jahan yajkon ne paanv dhare the vahan se barah patthar utha kar

apne saath paar le chalo, aur jahan aaj ki raat padaav hoga vahi un ko rakh dena.

4 Tab yahoshu ne un barah purooshon ko, jinhein usne Israeliyon ke pratyek gotra mein se
chhantkar thahra rakha tha,

® Bulvakar kaha, tum apne Parmeshwar Yahowa ke sandook ke aage yardan ke beech mein ja kar

Israeliyon ke gotron ki ginti ke anusaar ek ek patthar utha kar apne apne kandhe par rakho,

® Jis se yah tum logon ke beech chinhani thahre, aur aage ko jab tumhare bete yah poochhein, ki in
pattharon ka kya matlab hai?

 Tab tum unhein uttar do, ki yardan ka jal Yahowa ki vacha ke sandook ke samhane se do bhaag ho
gaya tha; kyonki jab vah yardan paar aa raha tha, tab yardan ka jal do bhaag ho gaya. So ve

patthar Israel ko sada ke liye smaran dilane vale thahrenge.

® Yahoshu ki is aagya ke anusaar Israeliyon ne kiya, jaisa Yahowa ne yahoshu se kaha tha vaisa hi
unhonne Israeliyon ne kiya, jaisa Yahowa ne yahoshu se kaha tha vaisa hi unhonne Israeli
gotron ki ginti ke anusaar barah patthar yardan ke beech mein se utha liye; aur un ko apne saath

le ja kar padaav mein rakh diya.

® Aur yardan ke beech jahan yajak vacha ke sandook ko uthaye hue apne paanv dhare the vahan

yahoshu ne barah patthar khade karaye; ve aaj tak vahi paye jate hain.

10 Aur yajak sandook uthaye hue us samay tak yardan ke beech khade rahe jab tak ve sab batein
poori na ho chuki, jinhein Yahowa ne yahoshu ko logon se kahne ki aagya di thi. Tab sab log

phurti se paar utar gaye;
1 Aur jab sab log paar utar chuke, tab yajak aur Yahowa ka sandook bhi unke dekhte paar hue.

12 Aur roobeni, gadi, aur manashshe ke aadhe gotra ke log Musa ke kahne ke anusaar Israeliyon ke

aage panti bandhe hue paar gaye;

13 Arthaat koi chalees hajaar puroosh yuddh ke hathiyaar bandhe hue sangraam karne ke liye

Yahowa ke samhane paar utarkar yareeho ke paas ke araba mein pahunche.

14 Us din Yahowa ne sab Israeliyon ke samhane yahoshu ki mahima badhai; aur jaise ve Musa ka

bhay mante the vaise hi yahoshu ka bhi bhay uske jeevan bhar mante rahe.
15 Aur Yahowa ne yahoshu se kaha,

16 Ki sakshi ka sandook uthane vale yajkon ko aagya de ki yardan mein se nikal aayen.



7 To yahoshu ne yajkon ko aagya di, ki yardan mein se nikal aao.

18 Aur jyonhi Yahowa ki vacha ka sandook uthane vale yajak yardan ke beech mein se nikal aaye,
aur unke paanv sthal par pade, tyonhi yardan ka jal apne sthaan par aaya, aur pahile ki nai

kadaro ke oopar phir bahne laga.

19 Pahile mahine ke dasvein din ko praja ke logon ne yardan mein se nikalkar yareeho ke poorvi

sivane par gilgaal mein apne dere dale.
20 Aur jo barah patthar yardan mein se nikale gaye the, un ko yahoshu ne gilgaal mein khade kiye.

21 Tab usne Israeliyon se kaha, aage ko jab tumhare ladkebale apne apne pita se yah poochhein, ki

in pattharon ka kya matlab hai?
22 Tab tum yah kahkar un ko batana, ki Israeli yardan ke paar sthal hi sthal chale aaye the.

23 Kyonki jaise tumhare Parmeshwar Yahowa ne laal samudra ko hamare paar ho jane tak hamare
samhane se hatakar sukha rakha tha, vaise hi usne yardan ka bhi jal tumhare paar ho jane tak

tumhare samhane se hatakar sukha rakha;

24 Isliye ki prithvi ke sab deshon ke log jaan lein ki Yahowa ka haath balvant hai; aur tum sarvada

apne Parmeshwar Yahowa ka bhay mante raho.



Yahoshu 5 Joshua 5

! Jab yardan ke pachchhim ki or rahne vale emoriyon ke sab rajaon ne, aur samudra ke paas rahne
vale kananiyon ke sab rajaon ne yah suna, ki Yahowa ne Israeliyon ke paar hone tak unke
samhane se yardan ka jal hatakar sukha rakha hai, tab Israeliyon ke dar ke mare unka man

ghabra gaya, aur unke ji mein ji na raha.

2 Us samay Yahowa ne yahoshu se kaha, chakmak ki chhuriyan banvakar doosri baar Israeliyon ka

khatna kara dein.

% Tab yahoshu ne chakmak ki chhuriyan banvakar khaldiyan naam teele par Israeliyon ka khatna

karaya.

4 Aur yahoshu ne jo khatna karaya, iska karan yah hai, ki jitne yuddh ke yogya puroosh Misr se

nikle the ve sab Misr se nikalne par jangal ke maarg mein mar gaye the.

® Jo puroosh Misr se nikle the un sab ka to khatna ho chuka tha, parantu jitne unke Misr se nikalne

par jangal ke maarg mein utpann hue un mein se kisi ka khatna na huaa tha.

® Kyonki Israeli to chalees varsh tak jangal mein phirte rahe, jab tak us sari jati ke log, arthaat jitne
yuddh ke yogya log Misr se nikle the ve naash na ho gaye, kyonki unhonne Yahowa ki na mani
thi; so Yahowa ne shapath khakar un se kaha tha, ki jo desh main ne tumhare poorvajon se
shapath khakar tumhein dene ko kaha tha, aur us mein doodh aur madhu ki dharayen bahti

hain, vah desh main tum ko nahi dikhane ka.

’ To un logon ke putra jin ko Yahowa ne unke sthaan par utpann kiya tha, unka khatna yahoshu se

karaya, kyonki maarg mein unke khatna na hone ke karan ve khatnarhit the.

8 Aur jab us sari jati ke logon ka khatna ho chuka, tab ve change ho jane tak apne apne sthaan par

chhavni mein rahe.

? Tab Yahowa ne yahoshu se kaha, tumhari namadhrai jo misriyon mein hui hai use main ne aaj

door ki hai. Is karan us sthaan ka naam aaj ke din tak gilgaal pada hai.

10 So Israeli gilgaal mein dere dale hue rahe, aur unhonne yareeho ke paas ke araba mein

poornamasi ki sandhya ke samay phasah mana.

1 Aur phasah ke doosre din ve us desh ki upaj mein se akhmeeri roti aur usi din se bhuna huaa

dana bhi khane lage.

12 Aur jis din ve us desh ki upaj mein se khane lage, usi din bihaan ko manna band ho gaya; aur
Israeliyon ko aage phir kabhi manna na mila, parantu us varsh unhonne kanaan desh ki upaj

mein se khai.

13 Jab yahoshu yareeho ke paas tha tab usne apni aankhein uthai, aur kya dekha, ki haath mein

nangi talvaar liye hue ek puroosh samhane khada hai; aur yahoshu ne uske paas ja kar poochha,



kya tu hamari or ka hai, va hamare bairiyon ki or ka?

14 Usne uttar diya, ki nahi; main Yahowa ki sena ka pradhaan ho kar abhi aaya hoon. Tab yahoshu
ne prithvi par munh ke bal girkar dandavat kiya, aur us se kaha, apne daas ke liye mere Prabhu

ki kya aagya hai?

15 Yahowa ki sena ke pradhaan ne yahoshu se kaha, apni jooti paanv se utaar daal, kyonki jis sthaan

par tu khada hai vah pavitra hai. Tab yahoshu ne vaisa hi kiya.



Yahoshu 6 Joshua 6

! Aur yareeho ke sab phatak Israeliyon ke dar ke mare lagataar band rahe, aur koi bahar bheetar

aane jane nahi pata tha.

2 Phir Yahowa ne yahoshu se kaha, sun, main yareeho ko uske raja aur shoorveeron samet tere vash

mein kar deta hoon.

? So tum mein jitne yoddha hain nagar ko gher lein, aur us nagar ke charon or ek baar ghoom

aayen. Aur chha: din tak aisa hi kiya karna.

4 Aur saat yajak sandook ke aage aage jubli ke saat narsinge liye hue chalein; phir satvein din tum

nagar ke charon or saat baar ghoomna, aur yajak bhi narsinge phoonkte chalein.

® Aur jab ve jubli ke narsinge der tak phoonkte rahein, tab sab log narsinge ka shabd sunte hi badi
dhvani se jayjaykaar karein; tab nagar ki shahrapnaah nev se gir jayegi, aur sab log apne apne

samhane chadh jayen.

® So noon ke putra yahoshu ne yajkon ko bulvakar kaha, vacha ke sandook ko utha lo, aur saat

yajak Yahowa ke sandook ke aage aage jubli ke saat narsinge liye chalein.

’ Phir usne logon se kaha, aage badhkar nagar ke charon or ghoom aaoj; aur hathiyarband puroosh

Yahowa ke sandook ke aage aage chalein.

8 Aur jab yahoshu ye batein logon se kah chuka, to ve saat yajak jo Yahowa ke samhane saat
narsinge liye hue the narsinge phoonkte hue chale, aur Yahowa ki vacha ka sandook unke

peechhe peechhe chala.

° Aur hathiyarband puroosh narsinge phoonkne vale yajkon ke aage aage chale, aur peechhe vale

sandook ke peechhe peechhe chale, aur yajak narsinge phoonkte hue chale.

10" Aur yahoshu ne logon ko aagya di, ki jab tak main tumhein jayjaykaar karne ki aagya na dun, tab
tak jayjaykaar na karo, aur na tumhara koi shabd sunne mein aaye, na koi baat tumhare munh

se nikalne paye; aagya pate hi jayjaykaar karna.

1 Usne Yahowa ke sandook ko ek baar nagar ke charon or ghumvaya; tab ve chhavni mein aaye,

aur raat vahi kati.
12 Bihaan ko yahoshu sabere utha, aur yajkon ne Yahowa ka sandook utha liya.

13 Aur un saat yajkon ne jubli ke saat narsinge liye aur Yahowa ke sandook ke aage aage phoonkte
hue chale; aur unke aage hathiyarband puroosh chale, aur peechhe vale Yahowa ke sandook ke

peechhe peechhe chale, aur yajak narsinge phoonkte chale gaye.

14 Is prakaar ve doosre din bhi ek baar nagar ke charon or ghoomkar chhavni mein laut aaye. Aur

isi prakaar unhonne chha: din tak kiya.



15 Phir satvein din ve bhor ko bade tadke uth kar usi reeti se nagar ke charon or saat baar ghoom

aaye; keval usi din ve saat baar ghoome.

16 Tab satvi baar jab yajak narsinge phoonkte the, tab yahoshu ne logon se kaha, jayjaykaar karo;
kyonki Yahowa ne yah nagar tumhein de diya hai.

17 Aur nagar aur jo kuchh us mein hai Yahowa ke liye arpan ki vastu thahregi; keval rahaab veshya
aur jitne uske ghar mein honve jeevit chhode jayenge, kyonki usne hamare bheje hue dooton ko
chhipa rakha tha.

18 Aur tum arpan ki hui vastuon se savdhani se apne aap ko alag rakho, aisa na ho ki arpan ki vastu
thahrakar peechhe usi arpan ki vastu mein se kuchh le lo, aur is prakaar Israeli chhavni ko
bhrasht karke use kasht mein daal do.

19 Sab chandi, sona, aur jo patra peetal aur lohe ke hain, ve Yahowa ke liye pavitra hain, aur usi ke

bhandaar mein rakhe jayen.

20 Tab logon ne jayjaykaar kiya, aur yajak narsinge phoonkte rahe. Aur jab logon ne narsinge ka
shabd suna to phir badi hi dhvani se unhonne jayjaykaar kiya, tab shahrapnaah nev se gir padi,

aur log apne apne samhane se us nagar mein chadh gaye, aur nagar ko le liya.

1 Aur kya puroosh, kya stri, kya javaan, kya boodhe, varan bail, bhed-bakri, gadhe, aur jitne nagar

mein the, un sabhon ko unhonne arpan ki vastu jankar talvaar se maar dala.

22 Tab yahoshu ne un donon purooshon se jo us desh ka bhed lene gaye the kaha, apni shapath ke

anusaar us veshya ke ghar mein ja kar usko aur jo uske paas hon unhein bhi nikaal le aao.

23 Tab ve donon javaan bhediye bheetar ja kar rahaab ko, aur uske mata-pita, bhaiyon, aur sab ko jo
uske yahan rahte the, varan uske sab kutumbiyon ko nikaal laye, aur Israel ki chhavni se bahar

baitha diya.

24 Tab unhonne nagar ko, aur jo kuchh us mein tha, sab ko aag lagakar phoonk diya; keval chandi,
sona, aur jo patra peetal aur lohe ke the, un ko unhonne Yahowa ke bhavan ke bhandaar mein
rakh diya.

25 Aur yahoshu ne rahaab veshya aur uske pita ke gharane ko, varan uske sab logon ko jeevit chhod
diya; aur aaj tak uska vansh Israeliyon ke beech mein rahta hai, kyonki jo doot yahoshu ne

yareeho ke bhed lene ko bheje the un ko usne chhipa rakha tha.

26 Phir usi samay yahoshu ne Israeliyon ke sammukh shapath rakhi, aur kaha, ki jo manushya uth
kar is nagar yareeho ko phir se banaye vah Yahowa ki or se shapit ho. Jab vah uski nev dalega tab

to uska jetha putra marega, aur jab vah uske phatak lagavayega tab uska chhota putra mar
jayega.

27 Aur Yahowa yahoshu ke sang raha; aur yahoshu ki keerti us sare desh mein phail gai.



Yahoshu 7 Joshua 7

! Parantu Israeliyon ne arpan ki vastu ke vishay mein vishwasghaat kiya; arthaat Yahuda ke gotra
ka aakaan, jo jerahvanshi jabdi ka pota aur karmmi ka putra tha, usne arpan ki vastuon mein se

kuchbh le liya; is karan Yahowa ka kop Israeliyon par bhadak utha.

2 Aur yahoshu ne yareeho se ai naam nagar ke paas, jo betaven se laga huaa betel ki poorva ki or
hai, kitne purooshon ko yah kahkar bheja, ki ja kar desh ka bhed le aao. Aur un purooshon ne ja
kar ai ka bhed liya.

® Aur unhonne yahoshu ke paas lautkar kaha, sab log vahan na jayen, koi do va teen hajaar puroosh

ja kar ai ko jeet sakte hain; sab logon ko vahan jane ka kasht na de, kyonki ve log thode hi hain.
4 Isliye koi teen hajaar puroosh vahan gaye; parantu ai ke rahne valon ke samhane se bhaag aaye,

® Tab ai ke rahne valon ne un mein se koi chhattees puroosh maar dale, aur apne phatak se
shabareem tak unka peechha karke utrai mein un ko marte gaye. Tab logon ka man pighalkar jal

sa ban gaya.

® Tab yahoshu ne apne vastra phade, aur vah aur Israeli vriddh log Yahowa ke sandook ke samhane

munh ke bal girkar prithvi par saanjh tak pade rahe; aur unhonne apne apne sir par dhool dali.

" Aur yahoshu ne kaha, haay, Prabhu Yahowa, tu apni is praja ko yardan paar kyon le aaya? Kya
hamein emoriyon ke vash mein karke nasht karne ke liye le aaya hai? Bhala hota ki ham santosh

karke yardan ke us paar rah jate.
® Haay, Prabhu main kya kahun, jab Israeliyon ne apne shatruon ko peeth dikhai hai!

® Kyonki kanani varan is desh ke sab nivasi yah sunkar ham ko gher lenge, aur hamara naam

prithvi par se mita dalenge; phir tu apne bade naam ke liye kya karega?

10 Yahowa ne yahoshu se kaha, uth, khada ho ja, tu kyon is bhanti munh ke bal prithvi par pada

hai?

1 Israeliyon ne paap kiya hai; aur jo vacha main ne un se apne saath bandhai thi usko unhonne tod
diya hai, unhonne arpan ki vastuon mein se le liya, varan chori bhi ki, aur chhal karke usko apne

samaan mein rakh liya hai.

12 Is karan Israeli apne shatruon ke samhane khade nahi rah sakte; ve apne shatruon ko peeth
dikhate hain, isliye ki ve aap arpan ki vastu ban gaye hain. Aur yadi tum apne madhya mein se

arpan ki vastu ko satyanaash na kar daloge, to main aage ko tumhare sang nahi rahoonga.

13 Uth, praja ke logon ko pavitra kar, un se kah; ki bihaan tak apne apne ko pavitra kar rakho;
kyonki Israel ka Parmeshwar Yahowa yah kahta hai, ki he Israel, tere madhya mein arpan ki
vastu haij isliye jab tak tu arpan ki vastu ko apne madhya mein se door na kare tab tak tu apne

shatruon ke samhane khada na rah sakega.



14 Isliye bihaan ko tum gotra gotra ke anusaar sameep khade kiye jaoge; aur jis gotra ko Yahowa
pakde vah ek ek kul karke paas aaye; aur jis kul ko Yahowa pakde so gharana gharana karke paas
aaye; phir jis gharane ko Yahowa pakde vah ek ek puroosh karke paas aaye.

15 Tab jo puroosh arpan ki vastu rakhe hue pakda jayega, vah aur jo kuchh uska ho sab aag mein
dalkar jala diya jaye; kyonki usne Yahowa ki vacha ko toda hai, aur Israel mein anuchit karm

kiya hai.

16 Bihaan ko yahoshu savere uth kar Israeliyon ko gotra gotra karke sameep liva le gaya, aur Yahuda

ka gotra pakda gaya;

7 Tab usne Yahuda ke parivaar ko sameep kiya, aur jerahvanshiyon ka kul pakda gaya; phir

jerahvanshiyon ke gharane ke ek ek puroosh ko sameep laya, aur jabdi pakda gaya;

18 Tab usne uske gharane ke ek ek puroosh ko sameep khada kiya, aur Yahuda gotra ka aakaan, jo

jerahvanshi jabdi ka pota aur karmmi ka putra tha, pakda gaya.

19 Tab yahoshu aakaan se kahne laga, he mere bete, Israel ke Parmeshwar Yahowa ka aadar kar, aur
uske aage angeekaar kar; aur jo kuchh tu ne kiya hai vah mujh ko bata de, aur mujh se kuchh

mat chhipa.

20 Aur aakaan ne yahoshu ko uttar diya, ki sachmuch main ne Israel ke Parmeshwar Yahowa ke

viruddh paap kiya hai, aur is prakaar main ne kiya hai,

21 Ki jab mujhe loot mein shinaar desh ka ek sundar odhna, aur do sau shekel chandi, aur pachaas
shekel sone ki ek int dekh padi, tab main ne unka lalach karke unhein rakh liya; ve mere dere ke

bheetar bhoomi mein gade hain, aur sab ke neeche chandi hai.

22 Tab yahoshu ne doot bheje, aur ve us dere mein daude gaye; aur kya dekha, ki ve vastuein uske

dere mein gadi hain, aur sab ke neeche chandi hai.

23 Un ko unhonne dere mein se nikaal kar yahoshu aur sab Israeliyon ke paas lakar Yahowa ke

samhane rakh diya.

24 Tab sab Israeliyon samet yahoshu jerahvanshi aakaan ko, aur us chandi aur odhne aur sone ki int
ko, aur uske bete-betiyon ko, aur uske bailon, gadhon aur bhed-bakriyon ko, aur uske dere ko,

nidaan jo kuchh uska tha un sab ko aakor naam tarai mein le gaya.

25 Tab yahoshu ne us se kaha, tu ne hamein kyon kasht diya hai? Aaj ke din Yahowa tujhi ko kasht
dega. Tab sab Israeliyon ne usko pattharvaah kiya; aur un ko aag mein dalkar jalaya, aur unke

oopar patthar daal diye.

26 Aur unhonne uske oopar pattharon ka bada dher laga diya jo aaj tak bana hai; tab Yahowa ka

bhadka huaa kop shaant ho gaya. Is karan us sthaan ka naam aaj tak aa ko ra tarai pada hai.



Yahoshu 8 Joshua 8

! Tab Yahowa ne yahoshu se kaha, mat dar, aur tera man kachcha na ho; kamar bandhakar sab
yoddhaon ko saath le, aur ai par chadhai kar; sun, main ne ai ke raja ko uski praja aur uske

nagar aur desh samet tere vash mein kiya hai.

2 Aur jaisa tu ne yareeho aur uske raja se kiya vaisa hi ai aur uske raja ke saath bhi karna; keval tum
pashuon samet uski loot to apne liye le sakoge; isliye us nagar ke peechhe ki or apne puroosh

ghaat mein laga do.

* So yahoshu ne sab yoddhaon samet ai par chadhai karne ki taiyari ki; aur yahoshu ne tees hajaar

purooshon ko jo shoorveer the chunkar raat hi ko aagya dekar bheja.

4 Aur un ko yah aagya di, ki suno, tum us nagar ke peechhe ki or ghaat lagaye baithe rahna; nagar

se bahut door na jana, aur sab ke sab taiyaar rahna;

® Aur main apne sab sathiyon samet us nagar ke nikat jaoonga. Aur jab ve pahile ki nai hamara

samhana karne ko niklein, tab ham unke aage se bhagenge;

® Tab ve yah sochkar, ki ve pahile ki bhanti hamare samhane se bhage jate hain, hamara peechha

karenge; is prakaar ham unke samhane se bhagkar unhein nagar se door nikaal le jayenge;

’ Tab tum ghaat mein se uth kar nagar ko apna kar lena; kyonki tumhara Parmeshwar Yahowa usko

tumhare haath mein kar dega.

8 Aur jab nagar ko le lo, tab us mein aag lagakar phoonk dena, Yahowa ki aagya ke anusaar hi kaam

karna; suno, main ne tumhein aagya di hai.

° Tab yahoshu ne un ko bhej diya; aur ve ghaat mein baithne ko chale gaye, aur betel aur ai ke
madhya mein aur ai ki pashchim ki or baithe rahe; parantu yahoshu us raat ko logon ke beech

tika raha.

10 Bihaan ko yahoshu savere utha, or logon ki ginti le kar Israeli vriddh logon samet logon ke aage

aage ai ki or chala.

™ Aur uske sang ke sab yoddha chadh gaye, aur ai nagar ke nikat pahunchkar uske samhane uttar

ki or dere daal diye, aur unke aur ai ke beech ek tarai thi.

12 Tab usne koi paanch hajaar puroosh chunkar betel aur ai ke madhyast nagar ki pashchim ki or

un ko ghaat mein baitha diya.

13 Aur jab logon ne nagar ki uttar or ki sari sena ko aur uski pashchim or ghaat mein baithe huon

ko bhi thikane par kar diya, tab yahoshu usi raat tarai ke beech gaya.

14 Jab ai ke raja ne yah dekha, tab ve phurti karke savere uthe, aur raja apni sari praja ko le kar
Israeliyon ke samhane un se ladne ko nikalkar thahraye hue sthaan par jo araba ke samhane hai

pahuncha; aur vah nahi janta tha ki nagar ki pichhli aur log ghaat lagaye baithe hain.



15 Tab yahoshu aur sab Israeli un se mano haar mankar jangal ka maarg le kar bhaag nikle.

16 Tab nagar ke sab log Israeliyon ka peechha karne ko pukaar pukaar ke bulaye gaye; aur ve

yahoshu ka peechha karte hue nagar se door nikal gaye.

7 Aur na ai mein aur ne betel mein koi puroosh rah gaya, jo Israeliyon ka peechha karne ko na

gaya ho; aur unhonne nagar ko khula huaa chhodkar Israeliyon ka peechha kiya.

18 Tab Yahowa ne yahoshu se kaha, apne haath ka barchha ai ki or badha; kyonki main use tere

haath mein de doonga. Aur yahoshu ne apne haath ke barchhe ko nagar ki or badhaya.

19 Uske haath badhate hi jo log ghaat mein baithe the ve jhatpat apne sthaan se uthe, aur daudkar

nagar mein pravesh kiya aur usko le liya; aur jhatpat us mein aag laga di.

20 Jab ai ke purooshon ne peechhe ki or phirkar drishti ki, to kya dekha, ki nagar ka dhooaan
aakaash ki or uth raha hai; aur un mein na to idhar bhagne ki shakti rahi, aur na udhar, aur jo

log jangal ki or bhage jate the ve phirkar apne khadedne valon par toot pade.

21 JTab yahoshu aur sab Israeliyon ne dekha ki ghatiyon ne nagar ko le liya, aur uska dhoonaa uth

raha hai, tab ghoombkar ai ke purooshon ko marne lage.

22 Aur unka samhana karne ko doosre bhi nagar se nikal aaye; so ve Israeliyon ke beech mein pad
gaye, kuchh Israeli to unke aage, aur kuchh unke peechhe the; so unhonne un ko yahan tak

maar dala ki un mein se na to koi bachne aur na bhagne paya.
23 Aur ai ke raja ko ve jeevit pakadkar yahoshu ke paas le aaye.

24 Aur jab Israeli ai ke sab nivasiyon maidaan mein, arthaat us jangal mein jahan unhonne unka
peechha kiya tha ghaat kar chuke, aur ve sab ke sab talvaar se mare gaye yahan tak ki unka ant hi

ho gaya, tab sab Israeliyon ne ai ko lautkar use bhi talvaar se mara.

25 Aur stri puroosh, sab milakar jo us din mare gaye ve barah hajaar the, aur ai ke sab puroosh itne
hi the.

26 Kyonki jab tak yahoshu ne ai ke sab nivasiyon satyanaash na kar dala tab tab usne apna haath, jis

se barchha badhaya tha, phir na kheencha.

27 Yahowa ki us aagya ke anusaar jo usne yahoshu ko di thi Israeliyon ne pashu aadi nagar ki loot
apni kar li.

28 Tab yahoshu ne ai ko phoonkva diya, aur use sada ke liye khandhar kar diya: vah aaj tak ujaad
pada hai.

29 Aur ai ke raja ko usne saanjh tak vriksh par latka rakha; aur soorya doobte doobte yahoshu ki
aagya se uski loth vriksh par se utarkar nagar ke phatak ke samhane daal di gai, aur us par

pattharon ka bada dher laga diya, jo aaj tak bana hai.

30 Tab yahoshu ne Israel ke Parmeshwar Yahowa ke liye ebaal parvat par ek vedi banvai,



31 Jaisa Yahowa ke daas Musa ne Israeliyon ko aagya di thi, aur jaisa Musa ki vyavastha ki pustak
mein likha hai, usne samooche pattharon ki ek vedi banvai jis par aujaar nahi chalaya gaya tha.

Aur us par unhonne Yahowa ke liye hom-bali chadhaye, aur melabli kiye.

32 Usi sthaan par yahoshu ne Israeliyon ke samhane un pattharon ke oopar Musa ki vyavastha, jo

usne likhi thi, uski nakal karai.

33 Aur ve, kya deshi kya pardeshi, sare Israeli apne vriddh logon, sardaron, aur nyayiyon samet
Yahowa ki vacha ka sandook uthane vale leveeya yajkon ke samhane us sandook ke idhar udhar
khade hue, arthaat aadhe log to girijjeem parvat ke, aur aadhe ebaal parvat ke samhane khade
hue, jaisa ki Yahowa ke daas Musa ne pahile aagya di thi, ki Israeli praja ko aarsheevaad diye

jayen.
34 Uske baad usne aasheesh aur shaap ki vyavastha ke sare vachan, jaise jaise vyavastha ki pustak

mein likhe hue hain, vaise vaise padh padhkar suna diye.

% Jitni baton ki Musa ne aagya di thi, un mein se koi aisi baat nahi rah gai jo yahoshu ne Israeli ki
sari sabha, aur striyon, aur baal-bachchon, aur unke saath rahne vale pardeshi logon ke

samhane bhi padhkar na sunai.



Yahoshu o Joshua 9

! Yah sunkar hitti, emori, kanani, parijji, hivvi, aur yaboosi, jitne raja yardan ke is paar pahadi desh

mein aur neeche ke desh mein, aur labanon ke samhane ke mahangar ke tat par rahte the,
2 Ve ek man ho kar yahoshu aur Israeliyon se ladne ko ikatthe hue.
? Jab gibon ke nivasiyon ne suna ki yahoshu ne yareeho aur ai se kya kya kiya hai,

4 Tab unhonne chhal kiya, aur rajdooton ka bhesh banakar apne gadhon par purane bore, aur

purane phate, aur jode hue madira ke kuppe ladkar

®> Apne panvon mein purani ganthi hui jootiyan, aur tan par purane vastra pahine, aur apne bhojan

ke liye sookhi aur phaphoondi lagi hui roti le li.

® Tab ve gilgaal ki chhavni mein yahoshu ke paas ja kar us se aur Israeli purooshon se kahne lage,

ham door desh se aaye hain; isliye ab tum ham se vacha bandho.

7 Israeli purooshon ne un hivviyon se kaha, kya jane tum hamare madhya mein hi rahte ho; phir

ham tum se vacha kaise bandhe?

8 Unhonne yahoshu se kaha, ham tere daas hain. Tab yahoshu ne un se kaha, tum kaun ho? Aur

kahan se aaye ho?

9 Unhonne us se kaha, tere daas bahut door ke desh se tere Parmeshwar Yahowa ka naam sunkar
aaye hain; kyonki ham ne yah sab suna hai, arthaat uski keerti aur jo kuchh usne Misr mein

kiya,

10" Aur jo kuchh usne emoriyon ke donon rajaon se kiya jo yardan ke us paar rahte the, arthaat

heshbon ke raja seehon se, aur bashaan ke raja og se jo ashtarot mein tha.

1 Isliye hamare yahan ke vriddhalogon ne aur hamare desh ke sab nivasiyon ne ham se kaha, ki
maarg ke liye apne saath bhojanvastu le kar un se milne ko jao, aur un se kahna, ki ham

tumhare daas hain; isliye ab tum ham se vacha bandho.

12 Jis din ham tumbhare paas chalne ko nikle us din to ham ne apne apne ghar se yah roti garam aur

taji li thi; parantu ab dekho, yah sookh gai hai aur is mein phaphoondi lag gai hai.

13 Phir ye jo madira ke kuppe ham ne bhar liye the, tab to naye the, parantu dekho ab ye phat gaye

hain; aur hamare ye vastra aur jootiyan badi lambi yatra ke karan purani ho gai hain.
14 Tab un purooshon ne Yahowa se bina salaah liye unke bhojan mein se kuchh grahan kiya.

15 Tab yahoshu ne un se mel karke un se yah vacha bandhi, ki tum ko jeevit chhodenge; aur

mandali ke pradhanon ne un se shapath khai.

16 Aur unke saath vacha bandhane ke teen din ke baad un ko yah samachaar mila; ki ve hamare

pados ke rahne vale log hain, aur hamare hi madhya mein base hain.



17 Tab Israeli kooch karke teesre din unke nagron ko jinke naam gibon, kapeera, berot, aur

kiryatyareem hai pahunch gaye,

18 Aur Israeliyon ne un ko na mara, kyonki mandali ke pradhanon ne unke sang Israel ke
Parmeshwar Yahowa ki shapath khai thi. Tab sari mandali ke log pradhanon ke viruddh
kudkudane lage.

19 Tab sab pradhanon ne sari mandali se kaha, ham ne un se Israel ke Parmeshwar Yahowa ki

shapath khai hai, isliye ab un ko chhu nahi sakte.

20 Ham un se yahi karenge, ki us shapath ke anusaar ham un ko jeevit chhod denge, nahi to hamari

khai hui shapath ke karan ham par krodh padega

21 Phir pradhanon ne un se kaha, ve jeevit chhode jayen. So pradhanon ke is vachan ke anusaar ve

sari mandali ke liye lakadhare aur pani bharne vale bane.

22 Phir yahoshu ne un ko bulvakar kaha, tum to hamare hi beech mein rahte ho, phir tum ne ham
se yah kahkar kyon chhal kiya hai, ki ham tum se bahut door rahte hain?

23 Isliye ab tum shapit ho, aur tum mein se aisa koi na rahega jo daas, arthaat mere Parmeshwar ke

bhavan ke liye lakadhara aur pani bharnevala na ho.

24 Unhonne yahoshu ko uttar diya, tere dason ko yah nishchay batlaya gaya tha, ki tere Parmeshwar
Yahowa ne apne daas Musa ko aagya di thi ki tum ko vah sara desh de, aur uske sare nivasiyon
tumhare samhane se sarvanaash kare; isliye ham logon ko tumhare karan se apne pranon ke lale

pad gaye, isliye ham ne aisa kaam kiya.

25 Aur ab ham tere vash mein hain, jaisa bartaav tujhe bhala lage aur theek jaan pade, vaisa hi

vyavhaar hamare saath kar.

26 Tab usne un se vaisa hi kiya, aur unhein Israeliyon ke haath se aisa bachaya, ki ve unhein ghaat

karne na paye.

27 Parantu yahoshu ne usi din un ko mandali ke liye, aur jo sthaan Yahowa chun le usmein uski vedi

ke liye, lakadhare aur pani bharne vale niyukt kar diya, jaisa aaj tak hai.



Yahoshu 10 Joshua 10

! Jab Yerushalem ke raja adoneesedek ne suna ki yahoshu ne ai ko le liya, aur usko satyanaash kar
dala hai, aur jaisa usne yareeho aur uske raja se kiya hai, aur yah bhi suna ki gibon ke nivasiyon

ne Israeliyon se mel kiya, aur unke beech rahne lage hain,

2 Tab ve nipat dar gaye, kyonki gibon bada nagar varan rajangar ke tulya aur ai se bada tha, aur

uske sab nivasi shoorveer the.

? Isliye Yerushalem ke raja adoneesedek ne hebron ke raja hohaam, yarmoot ke raja piraam,

lakeesh ke raja yapi, aur eglon ke raja dabeer ke paas yah kahla bheja,

“ Ki mere paas aakar meri sahayta karo, aur chalo ham gibon ko marein; kyonki usne yahoshu aur

Israeliyon se mel kar liya hai.

® Isliye Yerushalem, hebron, yarmoot, lakeesh, aur eglon ke panchon emori rajaon ne apni apni
sari sena ikatthi karke chadhai kar di, aur gibon ke samhane dere dalkar us se yuddh chhed
diya.

® Tak gibon ke nivasiyon ne gilgaal ki chhavni mein yahoshu ke paas yon kahla bheja, ki apne
dason ki or se tu apna haath na hatana; sheeghra hamare paas aakar hamein bacha le, aur
hamari sahayta kar; kyonki pahaad par rahne vale emoriyon ke sab raja hamare viruddh ikatthe

haye hain.
’ Tab yahoshu sare yoddhaon aur sab shoorveeron ko sang le kar gilgaal se chal pada.

8 Aur Yahowa ne yahoshu se kaha, un se mat dar, kyonki main ne un ko tere haath mein kar diya

hai; un mein se ek puroosh bhi tere samhane tik na sakega.
° Tab yahoshu ratoraat gilgaal se ja kar ekayek un par toot pada.

10 Tab Yahowa ne aisa kiya ki ve Israeliyon se ghabra gaye, aur Israeliyon ne gibon ke paas unka
bada sanhaar kiya, aur bethoraan ke chadhaav par unka peechha karke ajeka aur makkeda tak

un ko marte gaye.

L Phir jab ve Israeliyon ke samhane se bhagkar bethoron ki utrai par aaye, tab ajeka pahunchne
tak Yahowa ne aakaash se bade bade patthar un par barsaye, aur ve mar gaye; jo olon se mare

gaye unki ginti Israeliyon ki talvaar se mare huon se adhik thi.

12 Aur us samay, arthaat jis din Yahowa ne emoriyon ko Israeliyon ke vash mein kar diya, us din
yahoshu ne Yahowa se Israeliyon ke dekhte is prakaar kaha, he soorya, tu gibon par, aur he

chandrama, tu ayyalon ki tarai ke oopar thama rah.

13 Aur soorya us samay tak thama raha; aur chandrama us samay tak thahra raha, jab tak us jati ke
logon ne apne shatruon se palta na liya. Kya yah baat yashaar naam pustak mein nahi likhi hai ki

soorya aakashmandal ke beechobeech thahra raha, aur lagbhag chaar pahar tak na dooba?



14 Na to us se pahile koi aisa din huaa aur na uske baad, jis mein Yahowa ne kisi puroosh ki suni ho;
kyonki Yahowa to Israel ki or se ladta tha.

15 Tab yahoshu sare Israeliyon samet gilgaal ki chhavni ko laut gaya.
16 Aur ve panchon raja bhagkar makkeda ke paas ki gupha mein ja chhipe.

17 Tab yahoshu ko yah samachaar mila, ki panchon raja makkeda ke paas ki gupha mein chhipe

hue hamein mile hain.

'8 Yahoshu ne kaha, gupha ke munh par bade bade patthar ludhkakar unki dekh bhaal ke liye

manushyon ko uske paas baitha do;

19 Parantu tum mat thahro, apne shatruon ka peechha karke un mein se jo jo pichhad gaye hain un
ko maar dalo, unhein apne apne nagar mein pravesh karne ka avsar na do; kyoki tumhare

Parmeshwar Yahowa ne un ko tumhare haath mein kar diya hai.

20 JTab yahoshu aur Israeli unka sanhaar karke naash kar chuke, aur un mein se jo bach gaye ve apne

apne gadh vale nagar mein ghus gaye,

21 Tab sab log makkeda ki chhavni ko yahoshu ke paas kushal-kshem se laut aaye; aur Israeliyon ke

viruddh kisi ne jeebh tak na hilai.

22 Tab yahoshu ne aagya di, ki gupha ka munh khol kar un panchon rajaon ko mere paas nikaal le

aao.

23 Unhonne aisa hi kiya, aur Yerushalem, hebron, yarmoot, lakeesh, aur eglon ke un panchon

rajaon ko gupha mein se uske paas nikaal le aaye.

24 JTab ve un rajaon ko yahoshu ke paas nikaal le aaye, tab yahoshu ne Israel ke sab purooshon ko
bulakar apne saath chalne vale yoddhaon ke pradhanon se kaha, nikat aakar apne apne paanv in

rajaon ki gardanon par rakho. Aur unhonne nikat ja kar apne apne paanv unki gardanon par
rakhe.

25 Tab yahoshu ne un se kaha, daro mat, aur na tumhara man kachcha ho; hiyaav bandhakar dridh

ho; kyonki Yahowa tumhare sab shatruon se jin se tum ladne vale ho aisa hi karega.

26 Is ke baad yahoshu ne un ko marva dala, aur paanch vrikshon par latka diya. Aur ve saanjh tak

un vrikshon par latke rahe.

%7 Soorya doobte doobte yahoshu se aagya pakar logon ne unhein un vrikshon par se utaar ke usi
gupha mein jahan ve chhip gaye the daal diya, aur us gupha ke munh par bade bade patthar
dhar diye, ve aaj tak vahi dhare hue hain.

28 Usi din yahoshu ne makkeda ko le liya, aur usko talvaar se mara, aur uske raja ko satyanaash
kiya; aur jitne prani us mein the un sabhon mein se kisi ko jeevit na chhoda; aur jaisa usne

yareeho ke raja ke saath kiya tha vaisa hi makkeda ke raja se bhi kiya.



29 Tab yahoshu sab Israeliyon samet makkeda se chalkar libna ko gaya, aur libna se lada.

30 Aur Yahowa ne usko bhi raja samet Israeliyon ke haath me kar diya; aur yahoshu ne usko aur us
mein ke sab praniyon ko talvaar se mara; aur us mein se kisi ko bhi jeevit na chhoda; aur uske

raja se vaisa hi kiya jaisa usne yareeho ke raja ke saath kiya tha.

31 Phir yahoshu sab Israeliyon samet libna se chalkar lakeesh ko gaya, aur uske viruddh chhavni
dalkar lada;

32 Aur Yahowa ne lakeesh ko Israel ke haath mein kar diya, aur doosre din usne usko jeet liya; aur

jaisa usne libna ke sab praniyon ko talvaar se mara tha vaisa hi usne lakeesh se bhi kiya.

33 Tab gejer ka raja horaam lakeesh ki sahayta karne ko chadh aaya; aur yahoshu ne praja samet

usko bhi aisa mara ki uske liye kisi ko jeevit na chhoda.

34 Phir yahoshu ne sab Israeliyon samet lakeesh se chalkar eglon ko gaya; aur uske viruddh chhavni

dalkar yuddh karne laga;

35 Aur usi din unhonne usko le liya, aur usko talvaar se mara; aur usi din jaisa usne lakeesh ke sab

praniyon ko satyanaash kar dala tha vaisa hi usne eglon se bhi kiya.
36 Phir yahoshu sab Israeliyon samet eglon se chalkar hebron ko gaya, aur us se ladne laga;

37 Aur unhonne use le liya, aur usko aur uske raja aur sab gavon ko aur un mein ke sab praniyon ko
talvaar se mara; jaisa yahoshu ne eglon se kiya tha vaisa hi usne hebron mein bhi kisi ko jeevit

na chhoda; usne usko aur us mein ke sab praniyon ko satyanaash kar dala.
38 Tab yahoshu sab Israeliyon samet ghoomkar dabeer ko gaya, aur us se ladne laga;

39 Aur raja samet use aur uske sab ganvon ko le liya; aur unhonne un ko talvaar se ghaat kiya, aur
jitne prani un mein the sab ko satyanaash kar dala; kisi ko jeevit na chhoda, jaisa yahoshu ne

hebron aur libna aur uske raja se kiya tha vaisa hi usne dabeer aur uske raja se bhi kiya.

40 Isi prakaar yahoshu ne us sare desh ko, arthaat pahadi desh, dakkhin desh, neeche ke desh, aur
dhalu desh ko, unke sab rajaon samet mara; aur Israel ke Parmeshwar Yahowa ki aagya ke

anusaar kisi ko jeevit na chhoda, varan jitne prani the sabhon ko satyanaash kar dala.
41 Aur yahoshu ne kadeshbarne se le ajja tak, aur gibon tak ke sare goshen desh ke logon ko mara.

“2 In sab rajaon ko unke deshon samet yahoshu ne ek hi samay mein le liya, kyonki Israel ka

Parmeshwar Yahowa Israeliyon ki or se ladta tha.

43 Tab yahoshu sab Israeliyon samet gilgaal ki chhavni mein laut aaya.



YahOShu 11 Joshua11

! Yah sunkar hasor ke raja yabeen ne madon ke raja yobaab, aur shimron aur akshaap ke rajaon ko,

2 Aur jo jo raja uttar ki or pahadi desh mein, aur kinneret ki dakkhin ke araba mein, aur neeche ke

desh mein, aur pachchhim ki or dor ke oonche desh mein rahte the, un ko,

® Aur poorab pachchhim donon or ke rahne vale kananiyon, aur emoriyon, hittiyon, parijjiyon, aur
pahadi yaboosiyon, aur mispa desh mein hermon pahaad ke neeche rahne vale hivviyon ko
bulva bheja.

“ Aur ve apni apni sena samet, jo samudra ke kinare balu ke kinkon ke samaan bahut thi, milkar

nikal aaye, aur unke saath bahut hi ghode aur rath bhi the.

> Tab ye sab raja sammati karke ikatthe hue, aur Israeliyon se ladne ko merom naam taal ke paas

aakar ek sang chhavni dali.

® Tab Yahowa ne yahoshu se kaha, un se mat dar, kyonki kal isi samay main un sabhon ko
Israeliyon ke vash karke marva daloonga; tab tu unke ghodon ke sum ki nas katvana, aur unke

rath bhasm kar dena.

 Aur yahoshu sab yoddhaon samet merom naam taal ke paas achanak pahunchkar un par toot

pada.

8 Aur Yahowa ne un ko Israeliyon ke haath mein kar diya, isliye unhonne unhein maar liya, aur
bade nagar seedon aur misrapotmait tak, aur poorva ki or mispe ke maidaan tak unka peechha

kiya; aur un ko mara, aur un mein se kisi ko jeevit na chhoda.

® Tab yahoshu ne Yahowa ki aagya ke anusaar un se kiya, arthaat unke ghodon ke sum ki nas katvai,

aur unke rath aag mein jalakar bhasm kar diye.

10 Us samay yahoshu ne ghoomkar hasor ko jo pahile un sab rajyon mein mukhya nagar tha le liya,

aur uske raja ko talvaar se maar dala.

1 Aur jitne prani us mein the un sabhon ko unhonne talvaar se markar satyanaash kiya; aur kisi

prani ko jeevit na chhoda, aur hasor ko yahoshu ne aag lagakar phunkva diya.

12 Aur un sab nagron ko unke sab rajaon samet yahoshu ne le liya, aur Yahowa ke daas Musa ki

aagya ke anusaar un ko talvaar se ghaat karke satyanaash kiya.

13 Parantu hasor ko chhodKar, jise yahoshu ne phunkva diya, Israel ne aur kisi nagar ko jo apne

teele par basa tha nahi jalaya

14 Aur in nagron ke pashu aur inki sari loot ko Israeliyon ne apna kar liya; parantu manushyon ko
unhonne talvaar se maar dala, yahan tak un ko satyanaash kar dala ki ek bhi prani ko jeevit nahi

chhoda gaya.



15 Jo aagya Yahowa ne apne daas Musa ko di thi usi ke anusaar Musa ne yahoshu ko aagya di thi,
aur theek vaisa hi yahoshu ne kiya bhi; jo jo aagya Yahowa ne Musa ko di thi un mein se yahoshu

ne koi bhi poori kiye bina na chhodi.

16 Tab yahoshu ne us sare desh ko, arthaat pahadi desh, aur sare dakkhini desh, aur kul goshen

desh, aur neeche ke desh, araba, aur Israel ke pahadi desh, aur uske neeche vale desh ko,

17 Halaak naam pahaad se le, jo seir ki chadhai par hai, balgaad tak, jo labanon ke maidaan mein
hermon parvat ke neeche hai, jitne desh hain un sab ko jeet liya aur un deshon ke sare rajaon ko

pakadkar maar dala.
18 Un sab rajaon se yuddh karte karte yahoshu ko bahut din lag gaye.

19 Gibon ke nivasi hivviyon ko chhod aur kisi nagar ke logon ne Israeliyon se mel na kiya; aur sab

nagron ko unhonne lad ladkar jeet liya.

20 Kyonki Yahowa ki jo mansa thi, ki apni us aagya ke anusaar jo usne Musa ko di thi un par kuchh
bhi daya na kare; varan satyanaash kar dale, is karan usne unke man aise kathor kar diye, ki

unhonne Israeliyon ka samhana karke un se yuddh kiya.

21 Us samay yahoshu ne pahadi desh mein aakar hebron, dabeer, anaab, varan Yahuda aur Israel
donon ke sare pahadi desh mein rahne vale anakiyon ko naash kiya; yahoshu ne nagron samet

unhein satyanaash kar dala.
22 Israeliyon ke desh mein koi anaki na rah gaya; keval ajja, gat, aur ashdod mein koi koi rah gaye.

23 Jaisa Yahowa ne Musa se kaha tha, vaisa hi yahoshu ne vah sara desh le liya; aur use Israel ke

gotron aur kulon ke anusaar baant karke unhein de diya. Aur desh ko ladai se shanti mili.



YahOShu 12 Joshua 12

! Yardan paar sooryoday ki or, arthaat arnon nale se le kar hermon parvat tak ke desh, aur sare
poorvi araba ke jin rajaon ko Israeliyon ne markar unke desh ko apne adhikaar mein kar liya tha

ye hain;

2 Emoriyon ka heshbonvasi raja seehon, jo arnon nale ke kinare ke aroyer se le kar, aur usi nale ke

beech ke nagar ko chhodkar yabbok nadi tak, jo ammoniyon ka sivana hai, aadhe gilaad par,

® Aur kinneret naam taal se le kar betyasheemot se ho kar araba ke taal tak, jo khara taal bhi
kahlata hai, poorva ki or ke araba, aur dakkhin ki or pisga ki salami ke neeche neeche ke desh

par prabhuta rakhta tha.

4 Phir bache hue rapaiyon mein se bashaan ke raja og ka desh tha, jo ashtarot aur airdrai mein raha

karta tha,

® Aur hermon parvat salka, aur gashooriyon, aur makiyon ke sivane tak kul bashaan mein, aur

heshbon ke raja seehon ke sivane tak aadhe gilaad mein bhi prabhuta karta tha.

® Israeliyon aur Yahowa ke daas Musa ne in ko maar liya; aur Yahowa ke daas Musa ne unka desh

roobeniyon aur gadiyon aur manashshe ke aadhe gotra ke logon ko de diya.

 Aur yardan ke pashchim ki or, labanon ke maidaan mein ke balgaat se le kar seir ki chadhai ke
halaak pahaad tak ke desh ke jin rajaon ko yahoshu aur Israeliyon ne markar unka desh

Israeliyon ke gotron aur kulon ke anusaar bhaag karke de diya tha ve ye hain,

8 Hitti, aur emori, aur kanani, aur parijji, aur hivvi, aur yaboosi, jo pahadi desh mein, aur neeche
ke desh mein, aur araba mein, aur dhalu desh mein aur jangal mein, aur dakkhini desh mein

rahte the.
® Ek, yareeho ka raja; ek, betel ke paas ke ai ka raja;
10 Ek, Yerushalem ka raja; ek, hebron ka raja;
1 Ek, yarmoot ka raja; ek, lakeesh ka raja;
12 Ek, eglon ka raja; ek, gejer ka raja;
13 Ek, dabeer ka raja; ek, geder ka raja;
14 Ek, horma ka raja; ek, araad ka raja;
15 Ek, libna ka raja; ek, adullaam ka raja;
16 Ek, makkeda ka raja; ek, betel ka raja;
7 Ek, tappooh ka raja; ek, heper ka raja;

18 Ek, apek ka raja; ek, lashsharon ka raja;



19 Ek, madon ka raja; ek, hasor ka raja;

20 Ek, shimronmaron ka raja; ek, akshaap ka raja;

21 Ek, tanaak ka raja; ek, magiddo ka raja;

%2 Ek, kedesh ka raja; ek, karmail mein ke yoknaam ka raja;

23 Ek, dor naam oonche desh mein ke dor ka raja; ek, gilgaal mein ke goyeem ka raja;

24 Aur ek, tirsa ka raja; is prakaar sab raja iktees hue.



YahOShu 13 Joshua 13

! Yahoshu boodha aur bahut umra ka ho gaya; aur Yahowa ne us se kaha, tu boodha aur bahut
umra ka ho gaya hai, aur bahut desh rah gaye hain, jo Israel ke adhikaar mein abhi tak nahi

aaye.
2 Ye desh rah gaye hain, arthaat palishtiyon ka sara praant, aur sare gashoori

3 (Misr ke aage sheehor se le kar uttar ki or ekron ke sivane tak jo kananiyon ka bhaag gina jata hai;

aur palishtiyon ke panchon sardaar, arthaat ajja, ashdod, ashaklon, gat, aur ekron ke log), aur
dakkhini or avvi bhi,

“ Phir apek aur emoriyon ke sivane tak kananiyon ka sara desh aur seedoniyon ka mara naam desh,

® Phir gavaliyon ka desh, aur sooryoday ki or hermon parvat ke neeche ke balgaad se le kar hamaat

ki ghati tak sara labanon,

® Phir labanon se le kar misrapotmaim tak seedoniyon ke pahadi desh ke nivasi. In ko main
Israeliyon ke samhane se nikaal doonga; itna ho ki tu meri aagya ke anusaar chitthi daal dalkar

unka desh Israel ko baant de.

’ Isliye tu ab is desh ko navon gotron aur manashshe ke aadhe gotra ko unka bhaag hone ke liye
baant de.

8 Iske saath roobeniyon aur gadiyon ko to vah bhaag mil chuka tha, jise Musa ne unhein yardan ke

poorva ki or diya tha, kyonki Yahowa ke daas Musa ne unhi ko diya tha,

® Arthaat arnon naam nale ke kinare ke aroyek se le kar, aur usi nale ke beech ke nagar ko chhodkar

deebon tak medva ke paas ka sara chauras desh;
10 Aur ammoniyon ke sivane tak heshbon mein virajne vale emoriyon ke raja seehon ke sare nagar;

1 Aur gilaad desh, aur gashooriyon aur makavasiyon ka sivana, aur sara hermon parvat, aur salka
tak kul bashaan,

12 Phir aashtarot aur edrei mein virajne vale us og ka sara rajya jo rapaiyon mein se akela bach gaya

tha; kyonki inhi ko Musa ne markar unki praja ko us desh se nikaal diya tha.

13 Parantu Israeliyon ne gashooriyon aur makiyon ko unke desh se na nikala; isliye gashoori aur

maki Israeliyon ke madhya mein aaj tak rahte hain.

14 Aur levi ke gotriyon ko usne koi bhaag na diya; kyonki Israel ke Parmeshwar Yahowa ke vachan

ke anusaar usi ke havya unke liye bhaag thahre hain.
5 Musa ne rooben ke gotra ko unke kulon ke anusaar diya,

16 Arthaat arnon naam nale ke kinare ke aroyer se le kar aur usi nale ke beech ke nagar ko chhodkar

medba ke paas ka sara chauras desh;



7 Phir chauras desh mein ka heshbon aur uske sab gaanv; phir deebon, bamotbaal, betbalmon,
'8 Yahsa, kademot, mepaat,

19 Kiryataim, sibma, aur tarai mein ke pahaad par basa huaa serethashshahar,

20 Bentpor, pisga ki salami aur betyasheemot,

21 Nidaan chauras desh mein base hue heshbon mein virajne vale emoriyon ke us raja seehon ke
rajya ke kul nagar jinhein Musa ne maar liya tha. Musa ne evi, rekem, soor, hoor, aur reba naam
midyaan ke pradhanon ko bhi maar dala tha jo seehon ke thahraye hue hakim aur usi desh ke

nivasi the.

22 Aur Israeliyon ne unke aur mare huon ke saath bor ke putra bhavi kahne vale bilaam ko bhi

talvaar se maar dala.

23 Aur roobeniyon ka sivana yardan ka teer thahra. Roobeniyon ka bhaag unke kulon ke anusaar

nagron aur ganvon samet yahi thahra.
24 Phir Musa ne gaad ke gotriyon ko bhi kulon ke anusaar unka nij bhaag karke baant diya.

25 Tab yah thahra, arthaat yajer aadi gilaad ke sare nagar, aur rabba ke samhane ke aroyer tak

ammoniyon ka aadha desh,
26 Aur heshbon se ramatmispe aur batoneem tak, aur mahnaim se dabeer ke sivane tak,

27 Aur tarai mein betharam, benimra, sukkot, aur sapon, aur heshbon ke raja seehon ke rajya ke
bache hue bhaag, aur kinneret naam taal ke sire tak, yardan ke poorva ki or ka vah desh jiska

sivana yardan hai.
28 Gadiyon ka bhaag unke kulon ke anusaar nagron aur ganvon samet yahi thahra.

29 Phir Musa ne manashshe ke aadhe gotriyon ko bhi unka nij bhaag kar diya; vah manashsheiyon

ke aadhe gotra ka nij bhaag unke kulon ke anusaar thahra.

30 Vah yah hai, arthaat mahnaim se le kar bashaan ke raja og ke rajya ka sab desh, aur bashaan

mein basi hui yair ki sathon bastiyan,

31 Aur gilaad ka aadha bhaag, aur ashtarot, aur edrei, jo bashaan mein og ke rajya ke nagar the, ye
manashshe ke putra makeer ke vansh ka, arthaat makeer ke aadhe vansh ka nij bhaag kulon ke

anusaar thahre.

32 Jo bhaag Musa ne moaab ke araba mein yareeho ke paas ke yardan ke poorva ki or baant diye ve

ye hi hain.

33 Parantu levi ke gotra ko Musa ne koi bhaag na diya; Israel ka Parmeshwar Yahowa hi apne

vachan ke anusaar unka bhaag thahra.



Yahoshu 14 Joshua 14

! Jo jo bhaag Israeliyon ne kanaan desh mein paye, unhein eleeaajar yajak, aur noon ke putra
yahoshu, aur Israeli gotron ke poorvajon ke gharanon ke mukhya mukhya purooshon ne un ko

diya ve ye hain.

2 Jo aagya Yahowa ne Musa ke dwara sadhe nau gotron ke liye di thi, uske anusaar unke bhaag

chitthi daal dalkar diye gaye.

® Musa ne to adhai gotron ke bhaag yardan paar diye the; parantu leviyon ko usne unke beech koi

bhaag na diya tha.

“ Yusuf ke vansh ke to do gotra ho gaye the, arthaat manashshe aur epraim; aur us desh mein
leviyon ko kuchh bhaag na diya gaya, keval rahne ke nagar, aur pashu aadi dhan rakhne ko aur

charaiyan un ko mili.

® Jo aagya Yahowa ne Musa ko di thi uske anusaar Israeliyon ne kiya; aur unhonne desh ko baant

liya.

® Tab Yahudi yahoshu ke paas gilgaal mein aaye; aur kanji yapunne ke putra kaleb ne us se kaha, tu
janta hoga ki Yahowa ne kadeshbarne mein Parmeshwar ke jan Musa se mere aur tere vishay
mein kya kaha tha.

’ Jab Yahowa ke daas Musa ne mujhe is desh ka bhed lene ke liye kadeshbarne se bheja tha tab

main chalees varsh ka tha; aur main sachche man se uske paas sandesh le aaya.

8 Aur mere sathi jo mere sang gaye the unhonne to praja ke logon ko niraash kar diya, parantu

main ne apne Parmeshwar Yahowa ki poori reeti se baat mani.

° Tab us din Musa ne shapath khakar mujh se kaha, tu ne poori reeti se mere Parmeshwar Yahowa
ki baton ka anukran kiya hai, is karan nisandeh jis bhoomi par tu apne paanv dhar aaya hai vah

sada ke liye tera aur tere vansh ka bhaag hogi.

10" Aur ab dekh, jab se Yahowa ne Musa se yah vachan kaha tha tab se paitalees varsh ho chuke hain,
jin mein Israeli jangal mein ghoomte phirte rahe; un mein Yahowa ne apne kahne ke anusaar

mujhe jeevit rakha hai; aur ab main pachasi varsh ka hoon.

! Jitna bal Musa ke bhejne ke din mujh mein tha utna bal abhi tak mujh mein hai; yuddh karne, va
bheetar bahar aane jane ke liye jitni us samay mujh me samarthya thi utni hi ab bhi mujh mein

samarthya hai.

12 Isliye ab vah pahadi mujhe de jiski charcha Yahowa ne us din ki thi; tu ne to us din suna hoga ki
us mein anakvanshi rahte hain, aur bade bade gadh vale nagar bhi hain; parantu kya jane
sambhav hai ki Yahowa mere sang rahe, aur uske kahne ke anusaar main unhein unke desh se

nikaal dun.



13 Tab yahoshu ne usko aasheervaad diya; aur hebron ko yapunne ke putra kaleb ka bhaag kar diya.

14 Is karan hebron kanji yapunne ke putra kaleb ka bhaag aaj tak bana hai, kyonki vah Israel ke

Parmeshwar Yahowa ka poori reeti se anugami tha.

15 Pahile samay mein to hebron ka naam kiryatarba tha; vah arba anakiyon mein sab se bada

puroosh tha. Aur us desh ko ladai se shanti mili.



Yahoshu 15 Joshua 15

! Yahudiyon ke gotra ka bhaag unke kulon ke anusaar chitthi dalne se edom ke sivane tak, aur

dakkhin ki or seen ke jangal tak jo dakkhini sivane par hai thahra.

2 Unke bhaag ka dakkhini sivana khare taal ke us sire vale kol se aarambh huaa jo dakkhin ki or
badha hai;

3 Aur vah akrabbeem naam chadhai ki dakkhini or se nikalkar seen hote hue kadeshbarne ke
dakkhin ki or ko chadh gaya, phir hesron ke paas ho addaar ko chadhkar karkaaa ki or mud
gaya,

# Vahan se ammon hote hue vah Misr ke nale par nikla, aur us sivane ka ant samudra huaa.

Tumbhara dakkhini sivana yahi hoga.

® Phir poorvi sivana yardan ke muhane tak khara taal hi thahra, aur uttar disha ka sivana yardan ke

muhane ke paas ke taal ke kol se aarambh karke,

® Bethogla ko chadhte hue betraba ki uttar ki or ho kar roobeni bohan vale naam patthar tak chadh
gaya;
’ Aur vahi sivana aakor naam tarai se dabeer ki or chadh gaya, aur uttar hote hue gilgaal ki or jhuka

jo nale ki dakkhin or ki adummeem ki chadhai ke samhane hai; vahan se vah enshemesh naam

sote ke paas pahunchkar enrogel par nikla;

8 Phir vahi sivana hinnom ke putra ki tarai se ho kar yaboos (jo Yerushalem kahlata hai) uski
dakkhin alang se badhte hue us pahaad ki choti par pahuncha, jo pashchim ki or hinnom ki

tarai ke samhane aur rapaim ki tarai ke uttar vale sire par hai;

® Phir vahi sivana us pahaad ki choti se neptoh naam sote ko chala gaya, aur epron pahaad ke

nagron par nikla; phir vahan se bala ko (jo kiryatyareem bhi kahlata hai) pahuncha;

10 Phir vah bala se pashchim ki or mudkar seir pahaad tak pahuncha, aur yareem pahaad (jo
kasalon bhi kahlata hai) us ki uttarvali alang se ho kar betshemesh ko utar gaya, aur vahan se

timna par nikla;

1 Vahan se vah sivana ekron ki uttari alang ke paas hote hue shikkaron gaya, aur bala pahaad ho

kar yabnel par nikla; aur us sivane ka ant samudra ka tat huaa.

12 Aur pashchim ka sivana mahasmudra ka teer thahra. Yahudiyon ko jo bhaag unke kulon ke

anusaar mila uski charon or ka sivana yahi huaa.

13 Aur yapunne ke putra kaleb ko usne Yahowa ki aagya ke anusaar Yahudiyon ke beech bhaag diya,
arthaat kiryatarba jo hebron bhi kahlata hai (vah arba anaak ka pita tha).

14 Aur kaleb ne vahan se sheshai, aheeman, aur talmai naam, anaak ke teenon putron ko nikaal

diya.



15 Phir vahan se vah dabeer ke nivasiyon par chadh gaya; poorvakaal mein to dabeer ka naam

kiryatseper tha.
16 Aur kaleb ne kaha, jo kiryatseper ko markar le le use main apni beti aksa ko byaah doonga.
17 Tab kaleb ke bhai otneeyel kanji ne use le liya; aur usne use apni beti aksa ko byaah diya.

18 Aur jab vah uske paas aai, tab usne usko pita se kuchh bhoomi mangne ko ubhara, phir vah apne

gadhe par se utar padi, aur kaleb ne us se poochha, tu kya chahti hai?

19 Vah boli, mujhe aasheervaad de; tu ne mujhe dakkhin desh mein ki kuchh bhoomi to di hai,

mujhe jal ke sote bhi de. Tab usne oopar ke sote, neeche ke sote, donon use diye.
20 Yahudiyon ke gotra ka bhaag to unke kulon ke anusaar yahi thahra.

1 Aur Yahudiyon ke gotra ke kinare- vale nagar dakkhin desh mein edom ke sivane ki or ye hain,

arthaat kabsel, eder, yagoor,
22 Keena, deemona, adada,
23 Kedesh, hasor, yitnaan,
24 Jeep, telem, balot,
25 Hasorhadatta, kariyyothesron, (jo hasor bhi kahlata hai),
26 Aur amaam, shama, molada,
%7 Hasargadda, heshmon, betpalet,
28 Hasarshooaal, bersheba, bijyotya,
29 Bala, iyyeem, esem,
30 Eltolad, kaseel, horma,
31 Siklag, madmanna, sansanna,
32 Labaot, shilheem, ain, aur rimmon; ye sab nagar untees hain, aur inke gaanv bhi hain.
33 Aur neeche ke desh mein ye hain; arthaat eshtaol sora, ashna,
34 Janoh, enganneem, tappooh, enaam,
3 Yarmoot, adullaam, soko, ajeka,
36 Sharaim, adeetaim, gadera, aur gaderotaim; ye sab chaudah nagar hain, aur inke gaanv bhi hain.
37 Phir sanaan, hadasha, migdalgaad,
38 Dilaan, mispe, yoktel,

39 Lakeesh, boskat, eglon,



40 Kabbon, lahmaas, kitleesh,

4l Gaderot, betdagon, nama, aur makkeda; ye solah nagar hain, aur inke gaanv bhi hain.

42 Phir libna, aiter, aashaan,

43 Yiptaah, ashna, naseeb,

44 Keela, akjeeb aur maresha; ye nau nagar hain, aur inke gaanv bhi hain.

4> Phir nagron aur ganvon samet ekron,

46 Aur ekron se le kar samudra tak, apne apne ganvon samet jitne nagar ashdod ki alang par hain.

47 Phir apne apne nagron aur gavon samet ashdod, aur ajja, varan Misr ke nale tak aur

mahasmudra ke teer tak jitne nagar hain.
8 Aur pahadi desh mein ye hain; arthaat shameer, yatteer, soko,
4% Danna, kiryatsanna (jo dabeer bhi kahlata hai),
0 Anaab, eshatmo, aaneem,
1 Goshen, holon, aur geelo; ye gyarah nagar hain, aur inke gaanv bhi hain.
52 Phir araab, dooma, eshaan,
3 Yaneem, bettappooh, apeka,

4 Humta, kiryatarba (jo hebron bhi kahlata hai, aur seeor;) ye nau nagar hain, aur inke gaanv bhi

hain.
> Phir maon, karmel, jeep, yoota,
%% Yijrel, yokdaam, janoh,
°7 Kain, giba, aur timna; ye das nagar hain, aur inke gaanv bhi hain.
%8 Phir halhool, betsoor, gador,
9 Maraat, betnot, aur elat ko na; ye chha: nagar hain, aur inke gaanv bhi hain.

60 Phir kiryatbaal (jo kiryatbareem bhi kahlata hai), aur rabba; ye do nagar hain, aur inke gaanv bhi

hain.
61 Aur jangal mein ye nagar hain, arthaat betraba, middeen, sakaka;
%2 Nibshaan, lonvala nagar, aur enagdi, ye chha: nagar hain, aur inke gaanv bhi hain.

83 Yerushalem ke nivasi yaboosiyon ko Yahudi na nikaal sake; isliye aaj ke din tak yaboosi

Yahudiyon ke sang Yerushalem mein rahte hain.



Yahoshu 16 Joshua 16

! Phir Yusuf ki santaan ka bhaag chitthi dalne se thahraya gaya, unka sivana yareeho ke paas ki
yardan nadi se, arthaat poorva ki or yareeho ke jal se aarambh ho kar us pahadi desh se hote

hue, jo jangal mein hain, betel ko pahuncha;
2 Vahan se vah looj tak pahuncha, aur erekiyon ke sivane hote hue atarot par ja nikla;

% Aur pashchim ki or yapketiyon ke sivane se utarkar phir neeche vale beyoron ke sivane se ho kar

gejer ko pahuncha, aur samudra par nikla.
“ Tab manashshe aur epraim naam Yusuf ke donon putron ki santaan ne apna apna bhaag liya.

® Epraimiyon ka sivana unke kulon ke anusaar yah thahra; arthaat unke bhaag ka sivana poorva se

aarambh ho kar atrotdaar se hote hue oopar vale bethorom tak pahuncha;

® Aur uttari sivana pashchim ki or ke mikamtaat se aarambh ho kar poorva ki or mudkar

tanatsheelo ko pahuncha, aur uske paas se hote hue yanoh tak pahuncha;
’ Phir yanoh se vah atarot aur nara ko utarta huaa yareeho ke paas ho kar yardan par nikla.

8 Phir vahi sivana tappooh se nikalkar, aur pashchim ki or ja kar, kana ke nale tak ho kar samudra

par nikla. Epraimiyon ke gotra ka bhaag unke kulon ke anusaar yahi thahra.

° Aur manashsheiyon ke bhaag ke beech bhi kai ek nagar apne apne ganvon samet epraimiyon ke

liye alag kiye gaye.

10 Parantu jo kanani gejer mein base the un ko epraimiyon ne vahan se nahi nikala; isliye ve kanani

unke beech aaj ke din tak base hain, aur begari mein daas ke samaan kaam karte hain.



Yahoshu 17 Joshua 17

! Phir Yusuf ke jethe manashshe ke gotra ka bhaag chitthi dalne se yah thahra. Manashshe ka jetha

putra gilaad ka pita makeer yoddha tha, is karan uske vansh ko gilaad aur bashaan mila.

2 Isliye yah bhaag doosre manashsheiyon ke liye unke kulon ke anusaar thahra, arthaat abeeyejer,
helek, aseeyel, shekem, heper, aur shameeda; jo apne apne kulon ke anusaar Yusuf ke putra

manashshe ke vansh mein ke puroosh the, unke alag alag vanshon ke liye thahra.

® Parantu heper jo gilaad ka putra, makeer ka pota, aur manashshe ka parpota tha, uske putra

salophaad ke bete nahi, betiyan hi hui; aur unke naam mahla, noaa, hogla, milka, aur tirsa hain.

“ Tab ve eleeaazar yajak, noon ke putra yahoshu, aur pradhanon ke paas ja kar kahne lagi, Yahowa
ne Musa ko aagya di thi, ki vah ham ko hamare bhaiyon ke beech bhaag de. To yahoshu ne

Yahowa ki aagya ke anusaar unhein unke chachaon ke beech bhaag diya.
® Tab manashshe ko, yardan paar gilaad desh aur bashaan ko chhod, das bhaag mile;

® Kyonki manashsheiyon ke beech mein manashshei striyon ko bhi bhaag mila. Aur doosre

manashsheiyon ko gilaad desh mila.

” Aur manashshe ka sivana aasher se le kar mikamtaat tak pahuncha, jo shakem ke samhane hai;

phir vah dakkhin ki or badhkar entappooh ke nivasiyon tak pahuncha.

8 Tappooh ki bhoomi to manashshe ko mili, parantu tappooh nagar jo manashshe ke sivane par

basa hai vah epraimiyon ka thahra.

? Phir vahan se vah sivana kana ke nale tak utar ke uske dakkhin ki or tak pahunch gaya; ye nagar
yaddapi manashshe ke nagron ke beech mein the taubhi epraim ke thahre; aur manashshe ka

sivana us nale ki uttar ki or se jakar samudra par nikla;

10 Dakkhin ki or ka desh to epraim ko aur uttar ki or ka manashshe ko mila, aur uska sivana

samudra thahra; aur ve uttar ki or aasher se aur poorva ki or issakaar se ja mile.

1 Aur manashshe ko, issakaar aur aasher apne apne nagron samet betshaan, yiblaam, aur apne
nagron samet dor ke nivasi, aur apne nagron samet endor ke nivasi, aur apne nagron samet
tanaak ke nivasi, aur apne nagron samet magiddo ke nivasi, ye teenon jo oonche sthanon par

base hain mile.

12 Parantu manashshei un nagron ke nivasiyon un mein se nahi nikaal sake; isliye ve kanani us desh

mein bariyai se base hi rahe.

13 Taubhi jab Israeli samarthi ho gaye, tab kananiyon se begari to karane lage, parantu un ko poori

reeti se nikaal bahar na kiya.

4 Yusuf ki santaan yahoshu se kahne lagi, ham to ginti mein bahut hain, kyonki ab tak Yahowa

hamein aasheesh hi deta aaya hai, phir tu ne hamare bhaag ke liye chitthi dalkar kyon ek hi ansh



diya hai?

!5 Yahoshu ne un se kaha, yadi tum ginti mein bahut ho, aur epraim ka pahadi desh tumhare liye

chhota ho, to parijjayon aur rapaiyon ka desh jo jangal hai usmein ja kar pedon ko kaat dalo.

16 Yusuf ki santaan ne kaha, vah pahadi desh hamare liye chhota hai; aur kya betsaan aur uske
nagron mein rahne vale, kya yijrel ki tarai mein rahne vale, jitne kanani neeche ke desh mein

rahte hain, un sabhon ke paas lohe ke rath hain.

7 Phir yahoshu ne, kya epraimi kya manashshei, arthaat Yusuf ke sare gharane se kaha, han tum
log to ginti mein bahut ho, aur tumhari badi samarth bhi hai, isliye tum ko keval ek hi bhaag na

milega;

18 Pahadi desh bhi tumhara ho jayega; kyonki vah jangal to hai, parantu uske ped kaat dalo, tab
uske aas paas ka desh bhi tumhara ho jayega; kyonki chahe kanani samarthi hon, aur unke paas

lohe ke rath bhi hon, taubhi tum unhein vahan se nikaal sakoge.



Yahoshu 18 Joshua 18

! Phir Israeliyon ko sari mandali ne sheelo mein ikatthi ho kar vahan milapvale tambu ko khada

kiya; kyonki desh unke vash mein aa gaya tha.
2 Aur Israeliyon mein se saat gotron ke log apna apna bhaag bina paye rah gaye the.

® Tab yahoshu ne Israeliyon se kaha, jo desh tumhare poorvajon ke Parmeshwar Yahowa ne

tumhein diya hai, use apne adhikaar mein kar lene mein tum kab tak dhilai karte rahoge?

4 Ab prati gotra ke peechhe teen manushya thahra lo, aur main unhein isliye bhejoonga ki ve
chalkar desh mein ghoomein phirein, aur apne apne gotra ke bhaag ke prayojan ke anusaar

uska haal likh likhkar mere paas laut aayen.

® Aur ve desh ke saat bhaag likhein, Yahudi to dakkhin ki or apne bhaag mein, aur Yusuf ke

gharane ke log uttar ki or apne bhaag mein rahein.

® Aur tum desh ke saat bhaag likhkar mere paas le aao; aur main yahan tumhare liye apne

Parmeshwar Yahowa ke samhane chitthi daloonga.

” Aur leviyon ka tumhare madhya mein koi bhaag na hoga, kyonki Yahowa ka diya huaa yajakpad hi
unka bhaag hai; aur gaad, rooben, aur manashshe ke aadhe gotra ke log yardan ke poorva ki or

Yahowa ke daas Musa ka diya huaa apna apna bhaag pa chuke hain.

8 To ve puroosh uth kar chal diye; aur jo us desh ka haal likhne ko chale unhein yahoshu ne yah
aagya di, ki ja kar desh mein ghoomo phiro, aur uska haal likhkar mere paas laut aao; aur main

yahan sheelo mein Yahowa ke samhane tumhare liye chitthi daloonga.

° Tab ve puroosh chal diye, aur us desh mein ghoomein, aur uske nagron ke saat bhaag karke unka

haal pustak mein likhkar sheelo ki chhavni mein yahoshu ke paas aaye.

10 Tab yahoshu ne sheelo mein Yahowa ke samhane unke liye chitthiyan dali; aur vahi yahoshu ne

Israeliyon ko unke bhagon ke anusaar desh baant diya.

1 Aur binyameeniyon ke gotra ki chitthi unke kulon ke anusaar nikli, aur unka bhaag Yahudiyon

aur yoosuphiyon ke beech mein pada.

12 Aur unka uttari sivana yardan se aarambh huaa, aur yareeho ki uttar alang se chadhte hue

pashchim ki or pahadi desh mein ho kar betaven ke jangal mein nikla;

13 Vahan se vah looj ko pahuncha (jo betel bhi kahlata hai), aur looj ki dakkhin alang se hote hue
nichle bethoron ki dakkhin or ke pahaad ke paas ho atrotaddaar ko utar gaya.

14 Phir pashchimi sivana mudke bethoron ke samhane aur uski dakkhin or ke pahaad se hote hue
kiryatbaal naam Yahudiyon ke ek nagar par nikla (jo kiryatyareem bhi kahlata hai); pashchim ka

sivana yahi thahra.



15 Phir dakkhin alang ka sivana pashchim se aarambh ho kar kiryatyareem ke sire se nikalkar

neptoh ke sote par pahuncha;

16 Aur us pahaad ke sire par utra, jo hinnom ke putra ki tarai ke samhane aur rapaim naam tarai ki
uttar or hai; vahan se vah hinnom ki tarai mein, arthaat yaboos ki dakkhin alang ho kar enrogel

ko utra;

7 Vahan se vah uttar ki or mudkar enshemesh ko nikalkar us galeelot ki or gaya, jo adummeem ki

chadhai ke samhane hai, phir vahan se vah rooben ke putra bohan ke patthar tak utar gaya;
18 Vahan se vah uttar ki or ja kar araba ke samhane ke pahaad ki alang se hote hue araba ko utra;

19 Vahan se vah sivana bethogla ki uttar alang se ja kar khare taal ki uttar or ke kol mein yardan ke

muhane par nikla; dakkhin ka sivana yahi thahra.

20 Aur poorva ki or ka sivana yardan hi thahra. Binyameeniyon ka bhaag, charon or ke sivanon

sahit, unke kulon ke anusaar, yahi thahra.

21 Aur binyameeniyon ke gotra ko unke kulon ke anusaar ye nagar mile, arthaat yareeho, bethogla,

emekkasees,
22 Betraba, samaraim, betel,
23 Avveem, para, opra,
24 Kaprammoni, opni aur geba; ye barah nagar aur inke gaanv mile.
25 Phir gibon, rama, berot,
26 Mispe, kapeera, mosa,
27 Rekem, yirpel, tarla,

28 Sela, elep, yaboos (jo Yerushalem bhi kahlata hai), gibat aur kiryat; ye chaudah nagar aur inke

gaanv unhein mile. Binyameeniyon ka bhaag unke kulon ke anusaar yahi thahra.



Yahoshu 19 Joshua 19

! Doosri chitthi Shamaun ke naam par, arthaat shimoniyon ke kulon ke anusaar unke gotra ke

naam par nikli; aur unka bhaag Yahudiyon ke bhaag ke beech mein thahra.
2 Unke bhaag mein ye nagar hain, arthaat bersheba, sheba, molada,
3 Hasarshooaal, bala, esem,
4 Eltolad, batool, horma,
® Siklag, betmarkabot, hasarshoosa,
® Betalbaot, aur sharoohen; ye terah nagar aur inke gaanv unhein mile.
’ Phir ain, rimmon, aiter, aur aashaan, ye chaar nagar ganvon samet;

& Aur balatber jo dakkhin desh ka rama bhi kahlata hai, vahan tak in nagron ke charon or ke sab

gaanv bhi unhein mile. Shimaniyon ke gotra ka bhaag unke kulon ke anusaar yahi thahra.

? Shimoniyon ka bhaag to Yahudiyon ke ansh mein se diya gaya; kyonki Yahudiyon ka bhaag unke
liye bahut tha, is karan shimoniyon ka bhaag unhi ke bhaag ke beech thahra.

10 Teesri chitthi jaboolooniyon ke kulon ke anusaar unke naam par nikli. Aur unke bhaag ka sivana

sareed tak pahuncha;

1 Aur unka sivana pashchim ki or marla ko chadhkar dabbeshet ko pahuncha; aur yoknaam ke

samhane ke nale tak pahunch gaya;

'2 Phir sareed se vah sooryoday ki or mudkar kislottabor ke sivane tak panhucha, aur vahan se

badhte badhte dabrat mein nikla, aur yapi ki or ja nikla;

13 Vahan se vah poorva ki or aage badhkar gatheper aur itkaseen ko gaya, aur us rimmon mein

nikla jo neaa tak phaila huaa hai;

14 Vahan se vah sivana uske uttar ki or se mudkar hannaton par pahuncha, aur yiptahel ki tarai

mein ja nikla;

15 Kattaat, nahlaal, shibhron, yidla, aur betleham; ye barah nagar unke ganvon samet usi bhaag ke
thahre.

16 JTaboolooniyon ka bhaag unke kulon ke anusaar yahi thahra; aur us mein apne apne ganvon

samet ye hi nagar hain.
7 Chauthi chitthi issakariyon ke kulon ke anusaar unke naam par nikli.
18 Aur unka sivana yijrel, kasullot, shoonem

19 Haparaim, sheeon, anahrat,



20 Rabbeet, kishyot, ebes,
1 Remet, enganneem, enhadda, aur betpasses tak pahuncha.

22 Phir vah sivana tabor-shahsooma aur betshemesh tak pahuncha, aur unka sivana yardan nadi

par ja nikla; is prakaar un ko solah nagar apne apne ganvon samet mile.
23 Kulon ke anusaar issakariyon ke gotra ka bhaag nagron aur ganvon samet yahi thahra.
24 Panchvi chitthi aasheriyon ke gotra ke kulon ke anusaar unke naam par nikli.
25 Unke sivane mein helkat, hali, beten, akshaap,

26 Alammellek, amaad, aur mishaal the; aur vah pashchim ki or karmmel tak aur shaholirbnaat tak

pahuncha;

27 Phir vah sooryoday ki or mudkar betdagon ko gaya, aur jabloon ke bhaag tak, aur yiptahel ki
tarai mein uttar ki or ho kar betemek aur neeyel tak pahuncha aur uttar ki or ja kar kabool par

nikla,
28 Aur vah ebron, rahob, hammon, aur kana se ho kar bade seedon ko pahuncha;

29 Vahan se vah sivana mudkar rama se hote hue son naam gadh vale nagar tak chala gaya; phir

sivana hosa ki or mudkar aur akjeeb ke paas ke desh mein ho kar samudra par nikla,

30 Umma, apek, aur rahob bhi unke bhaag mein thahre; is prakaar bais nagar apne apne ganvon

samet un ko mile.
31 Kulon ke anusaar aasheriyon ke gotra ka bhaag nagron aur ganvon samet yahi thahra.
32 Chhathvi chitthi naptaliyon ke kulon ke anusaar unke naam par nikli.

33 Aur unka sivana helep se, aur sananneem mein ke baanj vriksh se, adameenekeb aur yabnel se

ho kar, aur lakkoom ko ja kar yardan par nikla;

34 Vahan se vah sivana pashchim ki or mudkar ajnottabor ko gaya, aur vahan se hukkok ko gaya,
aur dakkhin, aur jabooloon ke bhaag tak, aur pashchim ki or aasher ke bhaag tak, aur

sooryoday ki or Yahuda ke bhaag ke paas ki yardan nadi par pahuncha.
35 Aur unke gadh vale nagar ye hain, arthaat siddeem, ser, hammat, rakkat, kinneret,
36 Adama, rama, hasor,
37 Kedesh, edrei, enhaser,
38 Yiron, migadlel, horem, betnaat, aur betshemesh; ye unnees nagar ganvon samet un ko mile.
39 Kulon ke anusaar naptaliyon ke gotra ka bhaag nagron aur unke ganvon samet yahi thahra.
40 Satvi chitthi kulon ke anusaar daniyon ke gotra ke naam par nikli.

41 Aur unke bhaag ke sivane mein sora, eshtaol, irashmesh,



42 Shalabbeen, ayyalon, yitla,

43 Elon, timna, ekron,

44 Elatke, gibbaton, balaat,

% Yahood, banebraak, gatrimmon,

46 Meyarkon, aur rakkon thahre, aur yapo ke samhane ka sivana bhi unka tha.

47 Aur daniyon ka bhaag is se adhik ho gaya, arthaat dani leshem par chadhkar us se lade, aur use
le kar talvaar se maar dala, aur usko apne adhikaar mein karke us mein bas gaye, aur apne

moolpuroosh ke naam par leshem ka naam daan rakha.
48 Kulon ke anusaar daniyon ke gotra ka bhaag nagron aur ganvon samet yahi thahra.

49 Jab desh ka banta jana sivanon ke anusaar nipat gaya, tab Israeliyon ne noon ke putra yahoshu

ko bhi apne beech mein ek bhaag diya.

%0 Yahowa ke kahne ke anusaar unhonne usko uska manga huaa nagar diya, yah epraim ke pahadi

desh mein ka vimnatserah hai; aur vah us nagar ko basakar us mein rahne laga.

*1 Jo jo bhaag eleeaajar yajak, aur noon ke putra yahoshu, aur Israeliyon ke gotron ke gharanon ke
poorvajon ke mukhya mukhya purooshon ne sheelo mein, milapvale tambu ke dwaar par,
Yahowa ke samhane chitthi daal dalke baant diye ve ye hi hain. Nidaan unhonne desh vibhajan

ka kaam nipta diya.



Yahoshu 20 Joshua 20

! Phir Yahowa ne yahoshu se kaha,

2 Israeliyon se yah kah, ki main ne Musa ke dwara tum se sharan nagron ki jo charcha ki thi uske

anusaar un ko thahra lo,

? Jis se jo koi bhool se bina jane kisi ko maar dale, vah un mein se kisi mein bhaag jaye; isliye ve

nagar khoon ke palta lene vale se bachne ke liye tumhare sharnasthaan thahrein.

“ Vah un nagron mein se kisi ko bhaag jaye, aur us nagar ke phatak mein se khada ho kar uske
purniyon ko apna mukaddama kah sunaye; aur ve usko apne nagar mein apne paas tika lein, aur

use koi sthaan dein, jis mein vah unke saath rahe.

® Aur yadi khoon ka palta lenevala uska peechha kare, to ve yah jankar ki usne apne padosi ko bina

jane, aur pahile us se bina bair rakhe mara, us khooni ko uske haath mein na dein.

® Aur jab tak vah mandali ke samhane nyaay ke liye khada na ho, aur jab tak un dinon ka mahayajak
na mar jaye, tab tak vah usi nagar mein rahe; uske baad vah khooni apne nagar ko lautkar jis se

vah bhaag aaya ho apne ghar mein phir rahne paye.

” Aur unhonne naptali ke pahadi desh mein galeel ke kedesh ko, aur epraim ke pahadi desh mein
shakem ko, aur Yahuda ke pahadi desh mein kiryyatarba ko, (jo hebron bhi kahlata hai) pavitra
thahraya.

8 Aur yareeho ke paas ke yardan ke poorva ki or unhonne rooben ke gotra ke bhaag mein basere ko,
jo jangal mein chauras bhoomi par basa huaa hai, aur gaad ke gotra ke bhaag mein gilaad ke

ramot ko, aur manashshe ke gotra ke bhaag mein bashaan ke galaan ko thahraya.

? Sare Israeliyon ke liye, aur un ke beech rahne vale pardeshiyon ke liye bhi, jo nagar is mansa se
thahraye gaye ki jo koi kisi prani ko bhool se maar dale vah un mein se kisi mein bhaag jaye, aur
jab tak nyaay ke liye mandali ke samhane khada na ho, tab tak khoon ka palta lenevala use maar

dalne na paye, ve yah hi hain.



YahOShu 21 Joshua 21

! Tab leviyon ke poorvajon ke gharanon ke mukhya mukhya puroosh eleeaazar yajak, aur noon ke
putra yahoshu, aur Israeli gotron ke poorvajon ke gharanon ke mukhya mukhya purooshon ke

paas aakar

2 Kanaan desh ke sheelo nagar mein kahne lage, Yahowa ne Musa se hamein basne ke liye nagar,

aur hamare pashuon ke liye unhi nagron ki charaiyan bhi dene ki aagya dilai thi.

3 Tab Israeliyon ne Yahowa ke kahne ke anusaar apne apne bhaag mein se leviyon ko charaiyon

samet ye nagar diye.

“ Aur kahatiyon ke kulon ke naam par chitthi nikli. Isliye leviyon mein se haroon yajak ke vansh ko

Yahudi, shimon, aur binyameen ke gotron ke bhagon mein se terah nagar mile.

® Aur baki kahatiyon ko epraim ke gotra ke kulon, aur daan ke gotra, aur manashshe ke aadhe

gotra ke bhagon mein se chitthi daal dalkar das nagar diye gaye.

® Aur gershoniyon ko issakaar ke gotra ke kulon, aur aasher, aur naptali ke gotron ke bhagon mein
se, aur manashshe ke us aadhe gotra ke bhagon mein se bhi jo bashaan mein tha chitthi daal

dalkar terah nagar diye gaye.

 Aur kulon ke anusaar marariyon ko rooben, gaad, aur jabooloon ke gotron ke bhagon mein se

barah nagar diye gaye.

8 Jo aagya Yahowa ne Musa se dilai bhi uske anusaar Israeliyon ne leviyon ko charaiyon samet ye
nagar chitthi daal dalkar diye.

® Unhonne Yahudiyon aur shimoniyon ke gotron ke bhagon mein se the nagar jinke naam likhe

hain diye;

10 Ye nagar leveeya kahati kulon mein se haroon ke vansh ke liye the; kyonki pahili chitthi unhi ke

naam par nikli thi.

1 Arthaat unhonne un ko Yahuda ke pahadi desh mein charon or ki charaiyon samet kiryatarba

nagar de diya, jo anaak ke pita arba ke naam par kahlaya aur hebron bhi kahlata hai.

12 Parantu us nagar ke khet aur uske gaanv unhonne yapunne ke putra kaleb ko uski nij bhoomi
karke de diye.

13 Tab unhonne haroon yajak ke vansh ko charaiyon samet khooni ke sharan nagar hebron, aur

apni apni charaiyon samet libna,
14 Yatteer, eshatmo,
15 Holon, dabeer, ain,

16 Yutta aur betshemesh diye; is prakaar un donon gotron ke bhagon mein se nau nagar diye gaye.



17 Aur binyameen ke gotra ke bhaag mein se apni apni charaiyon samet ye chaar nagar diye gaye,

arthaat gibon, geba,
'8 Anatot aur almon
19 Is prakaar haroonvanshi yajkon ko terah nagar aur unki charaiyan mili.

20 Phir baki kahati leviyon ke kulon ke bhaag ke nagar chitthi daal dalkar epraim ke gotra ke bhaag

mein se diye gaye.

21 Arthaat un ko charaiyon samet epraim ke pahadi desh mein khooni sharan lene ka shakem

nagar diya gaya, phir apni apni charaiyon samet gejer,
%2 Kibsaim, aur bethoron; ye chaar nagar diye gaye.
23 Aur daan ke gotra ke bhaag mein se apni apni charaiyon samet, elatke, gibbaton,
24 Ayyalon, aur gatrimmon; ye chaar nagar diye gaye.

25 Aur manashshe ke aadhe gotra ke bhaag mein se apni apni charaiyon samet tanaak aur

gatrimmon; ye do nagar diye gaye.
%6 Is prakaar baki kahatiyon ke kulon ke sab nagar charaiyon samet das thahre.

27 Phir leviyon ke kulon mein ke gershoniyon ko manashshe ke aadhe gotra ke bhaag mein se apni

apni charaiyon samet khooni ke sharan nagar bashaan ka golaan aur beshatra; ye do nagar diye
gaye.

8 Aur issakaar ke gotra ke bhaag mein se apni apni charaiyon samet kishyon, dabrat,

29 Yarmoot, aur enganneem; ye chaar nagar diye gaye.

30 Aur aasher ke gotra ke bhaag mein se apni apni charaiyon samet mishaal, abdon,

31 Helkaat, aur rahob; ye chaar nagar diye gaye.

32 Aur naptali ke gotra ke bhaag mein se apni apni charaiyon samet khooni ke sharan nagar galeel

ka kedesh, phir hammotdor, aur kartaan; ye teen nagar diye gaye.
33 Gershoniyon ke kulon ke anusaar unke sab nagar apni apni charaiyon samet terah thahre.

34 Phir baki leviyon, arthaat marariyon ke kulon ko jabooloon ke gotra ke bhaag mein se apni apni

charaiyon samet yoknaam, karta,
35 Dimna, aur nahlaal; ye chaar nagar diye gaye.
36 Aur rooben ke gotra ke bhaag mein se apni apni charaiyon samet beser, yahsa,
37 Kedemot, aur mepaat; ye chaar nagar diye gaye.

38 Aur gaad ke gotra ke bhaag mein se apni apni charaiyon samet khooni ke sharan nagar gilaad

mein ka ramot, phir mahnaim,



39 Heshbon, aur yajer, jo sab milakar chaar nagar hain diye gaye.

40 Leviyon ke baki kulon arthaat marariyon ke kulon ke anusaar unke sab nagar ye hi thahre, is

prakaar un ko barah nagar chitthi daal dalkar diye gaye.

41 Israeliyon ki nij bhoomi ke beech leviyon ke sab nagar apni apni charaiyon samet adtalees

thahre.
“2 Ye sab nagar apne apne charon or ki charaiyon ke saath thahre; in sab nagron ki yahi dasha thi.

“3 Is prakaar Yahowa ne Israeliyon ko vah sara desh diya, jise usne unke poorvajon se shapath

khakar dene ko kaha tha; aur ve uske adhikari ho kar us mein bas gaye.

44 Aur Yahowa ne un sab baton ke anusaar, jo usne unke poorvajon se shapath khakar kahi thi,

unhein charon or se vishraam diya; aur unke shatruon mein se koi bhi unke samhane tik na

saka; Yahowa ne un sabhon ko unke vash mein kar diya.

43 Jitni bhalai ki batein Yahowa ne Israel ke gharane se kahi thi un mein se koi bhi na chhooti; sab

ki sab poori hui.



YahOShu 22 Joshua 22

! Us samay yahoshu ne roobeniyon, gadiyon, aur manashshe ke aadhe gotriyon ko bulvakar kaha,

2 Jo jo aagya Yahowa ke daas Musa ne tumhein di thi ve sab tum ne mani hain, aur jo jo aagya main

ne tumhein di hain un sabhon ko bhi tum ne mana hai;

* Tum ne apne bhaiyon ko is muddat mein aaj ke din tak nahi chhoda, parantu apne Parmeshwar

Yahowa ki aagya tum ne chauksi se mani hai.

4 Aur ab tumhare Parmeshwar Yahowa ne tumhare bhaiyon ko apne vachan ke anusaar vishraam
diya haij; isliye ab tum lautkar apne apne deron ko, aur apni apni nij bhoomi mein, jise Yahowa

ke daas Musa ne yardan paar tumhein diya hai chale jao.

® Keval is baat ki poori chauksi karna ki jo jo aagya aur vyavastha Yahowa ke daas Musa ne tum ko
di hai usko mankar apne Parmeshwar Yahowa se prem rakho, uske sare margon par chalo, uski
aagyayen manon, uski bhakti me lauleen raho, aur apne sare man aur sare praan se uski seva

karo.
® Tab yahoshu ne unhein aasheervaad dekar vida kiya; aur ve apne apne dere ko chale gaye.

’ Manashshe ke aadhe gotriyon ko Musa ne basaan mein bhaag diya tha; parantu doosre aadhe
gotra ko yahoshu ne unke bhaiyon ke beech yardan ke pashchim ki or bhaag diya. Un ko jab

yahoshu ne vida kiya ki apne apne dere ko jayen,

8 Tab un ko bhi aasheervaad dekar kaha, bahut se pashu, aur chandi, sona, peetal, loha, aur bahut
se vastra aur bahut dhan-sampit liye hue apne apne dere ko laut aao; aur apne shatruon ki loot

ki sampatti ko apne bhaiyon ke sang baant lena.

° Tab roobeni, gadi, aur manashshe ke aadhe gotri Israeliyon ke paas se, arthaat kanaan desh ke
sheelo nagar se, apni gilaad naam nij bhoomi mein, jo Musa se dilai hui, Yahowa ki aagya ke

anusaar unki nij bhoomi ho gai thi, jane ki mansa se laut gaye.

10" Aur jab roobeni, gadi, aur manashshe ke aadhe gotri yardan ki us tarai mein pahunche jo kanaan

desh mein hai, tab unhonne vahan dekhne ke yogya ek badi vedi banai.

™ Aur iska samachaar Israeliyon ke sunne mein aaya, ki roobeniyon, gadiyon, aur manashshe ke
aadhe gotriyon ne kanaan desh ke samhane yardan ki tarai mein, arthaat uske us paar jo

Israeliyon ka hai, ek vedi banai hai.

12 Jab Israeliyon ne yah suna, tab Israeliyon ki sari mandali un se ladne ke liye chadhai karne ko

sheelo mein ikatthi hui.

13 Tab Israeliyon ne roobeniyon, gadiyon, aur manashshe ke aadhe gotriyon ke paas gilaad desh

mein eleeaazar yajak ke putra peenhaas ko,



14 Aur uske sang das pradhanon ko, arthaat Israel ke ek ek gotra mein se poorvajon ke gharanon ke
ek ek pradhaan ko bheja, aur ve Israel ke hajaron mein apne apne poorvajon ke gharanon ke

mukhya puroosh the.

15 Ve gilaad desh mein roobeniyon, gadiyon, aur manashshe ke aadhe gotriyon ke paas ja kar

kahne lage,

'8 Yahowa ki sari mandali yah kahti hai, ki tum ne Israel ke Parmeshwar Yahowa ka yah kaisa
vishwasghaat kiya; aaj jo tum ne ek vedi bana li hai, is mein tum ne uske peechhe chalna
chhodkar uske viruddh aaj balva kiya hai?

7 Suno, por ke vishay ka adharm hamare liye kuchh kam tha, yaddapi Yahowa ki mandali ko bhari
dand mila taubhi aaj ke din tak ham us adharm se shuddh nahi hue; kya vah tumhari drishti

mein ek chhoti baat hai,

18 Ki aaj tum Yahowa ko tyagkar uske peechhe chalna chhod dete ho? Kya tum Yahowa se phir jate

ho, aur kal vah Israel ki sari mandali par krodhit hoga.

19 Parantu yadi tumhari nij bhoomi ashuddh ho, to paar aakar Yahowa ki nij bhoomi mein, jahan
Yahowa ka nivaas rahta hai, ham logon ke beech mein apni apni nij bhoomi kar lo; parantu
hamare Parmeshwar Yahowa ki vedi ko chhod aur koi vedi banakar na to Yahowa se balva karo,

aur na ham se.

20 Dekho, jab jerah ke putra aakaan ne arpan ki hui vastu ke vishay mein vishwasghaat kiya, tab kya
Yahowa ka kop Israel ki poori mandali par na bhadka? Aur us puroosh ke adharm ka prandand

akele usi ko na mila.

21 Tab roobeniyon, gadiyon, aur manashshe ke aadhe gotriyon ne Israel ke hajaron ke mukhya

purooshon ko yah uttar diya,

22 Ki Yahowa jo ishwaron ka Parmeshwar hai, ishwaron ka Parmeshwar Yahowa is ko janta hai, aur
Israeli bhi ise jaan lenge, ki yadi Yahowa se phirke va uska vishwasghaat karke ham ne yah kaam

kiya ho, to tu aaj ham ko jeevit na chhod,

23 Yadi aaj ke din ham ne vedi ko isliye banaya ho ki Yahowa ke peechhe chalna chhod dein, va

isliye ki us par homabli, annabli, va melabli chadhayen, to Yahowa aap iska hisaab le;

24 Parantu ham ne isi vichaar aur mansa se yah kiya hai ki kahi bhavishya mein tumhari santaan

hamari santaan se yah na kahne lage, ki tum ko Israel ke Parmeshwar Yahowa se kya kaam?

25 Kyonki, he roobeniyon, he gadiyon, Yahowa ne jo hamare aur tumhare beech mein yardan ko
hadd thahra diya hai, isliye Yahowa mein tumhara koi bhaag nahi hai. Aisa kahkar tumhari

santaan hamari santaan mein se Yahowa ka bhay chhuda degi.

26 Iseeliye ham ne kaha, aao, ham apne liye ek vedi bana lein, vah homabli va melabli ke liye nahi,



27 Parantu isliye ki hamare aur tumhare, aur hamare baad hamare aur tumhare vansh ke beech
mein sakshi ka kaam de; isliye ki ham homabli, melabli, aur balidaan chadhakar Yahowa ke
sammukh uski upasna karein; aur bhavishya mein tumhari santaan hamari santaan se yah na

kahne paye, ki Yahowa mein tumhara koi bhaag nahi.

28 Isliye ham ne kaha, ki jab ve log bhavishya mein ham se va hamare vansh se yon kahne lagein,
tab ham un se kahenge, ki Yahowa ke vedi ke namoone par bani hui is vedi ko dekho, jise
hamare purkhaon ne homabli va melabli ke liye nahi banaya; parantu isliye banaya tha ki

hamare aur tumhare beech mein sakshi ka kaam de.

29 Yah ham se door rahe ki Yahowa se phirkar aaj uske peechhe chalna chhod dein, aur apne
Parmeshwar Yahowa ki us vedi ko chhodkar jo uske nivaas ke samhane hai homabli, aur

annabli, va melabli ke liye doosri vedi banayen.

30 Roobeniyon, gadiyon, aur manashshe ke aadhe gotriyon ki in baton ko sunkar peenhaas yajak
aur uske sang mandali ke pradhaan, jo Israel ke hajaron ke mukhya puroosh the, ve ati prasann

hue.

31 Aur eleeaajar yajak ke putra peenhaas ne roobeniyon, gadiyon, aur manashsheiyon se kaha, tum
ne jo Yahowa ka aisa vishwasghaat nahi kiya, is se aaj ham ne yah jaan liya ki Yahowa hamare

beech mein hai: aur tum logon ne Israeliyon ko Yahowa ke haath se bachaya hai.

32 Tab eleeaazar yajak ka putra peenhaas pradhanon samet roobeniyon aur gadiyon ke paas se
gilaad hote hue kanaan desh mein Israeliyon ke paas laut gaya: aur yah vritaant un ko kah

sunaya.

33 Tab Israeli prasann hue; aur Parmeshwar ko dhanya kaha, aur roobeniyon aur gadiyon se ladne

aur unke rahne ka desh ujadne ke liye chadhai karne ki charcha phir na ki.

% Aur roobeniyon aur gadiyon ne yah kahkar, ki yah vedi hamare aur unke madhya mein is baat ka

sakshi thahri hai, ki Yahowa hi Parmeshwar hai: us vedi ka naam ed rakha.



Yahoshu 23 Joshua 23

! Iske bahut dinon ke baad, jab Yahowa ne Israeliyon ko unke charon or ke shatruon se vishraam

diya, aur yahoshu boodha aur bahut aayu ka ho gaya,

2 Tab yahoshu sab Israeliyon ko, arthaat purniyon, mukhya purooshon, nyayiyon, aur sardaron ko
bulvakar kahne laga, main to ab boodha aur bahut aayu ka ho gaya hoon;

* Aur tum ne dekha ki tumhare Parmeshwar Yahowa ne tumhare nimitt in sab jatiyon se kya kya

kiya hai, kyonki jo tumhari or ladta aaya hai vah tumhara Parmeshwar Yahowa hai.

4 Dekho, main ne in bachi hui jatiyon ko chitthi daal dalkar tumhare gotron ka bhaag kar diya hai;
aur yardan se le kar sooryaast ki or ke bade samudra tak rahne vali un sab jatiyon ko bhi aisa hi

diya hai, jin ko main ne kaat dala hai.

® Aur tumhara Parmeshwar Yahowa un ko tumhare samhane se unke desh se nikaal dega; aur tum

apne Parmeshwar Yahowa ke vachan ke anusaar unke desh ke adhikari ho jaoge.

® Isliye bahut hiyaav bandhakar, jo kuchh Musa ki vyavastha ki pustak mein likha hai uske poora

karne mein chauksi karna, us se na to dahine mudna aur na bayen.

’ Ye jo jatiyan tumhare beech rah gai hain inke beech na jana, aur na inke devtaon ke namon ki
charcha karna, aur na unki shapath khilana, aur na unki upasna karna, aur na un ko dandavat

karna,

8 Parantu jaise aaj ke din tak tum apne Parmeshwar Yahowa ki bhakti mein lavleen rahte ho, vaise

hi raha karna.

° Yahowa ne tumhare samhane se badi badi aur balvant jatiyan nikali hain; aur tumhare samhane
aaj ke din tak koi thahar nahi saka.

0 Tum mein se ek manushya hajaar manushyon ko bhagayega, kyonki tumhara Parmeshwar

Yahowa apne vachan ke anusaar tumhari or se ladta hai.
1 Isliye apne Parmeshwar Yahowa se prem rakhne ki poori chauksi karna.

12 Kyonki yadi tum kisi reeti Yahowa se phirkar in jatiyon ke baki logon se milne lago jo tumhare

beech bache hue rahte hain, aur in se byaah shadi karke inke saath samdhiyana rishta jodo,

13 To nishchay jaan lo ki aage ko tumhara Parmeshwar Yahowa in jatiyon ko tumhare samahne se
nahi nikalega; aur ye tumhare liye jaal aur phande, aur tumhare panjron ke liye kode, aur
tumhari aankhon mein kante thahregi, aur ant mein tum is achchhi bhoomi par se jo tumhare

Parmeshwar Yahowa ne tumhein di hai nasht ho jaoge.

4 Suno, main to ab sab sansariyon ki gati par jane vala hoon, aur tum sab apne apne hriday aur

man mein jante ho, ki jitni bhalai ki batein hamare Parmeshwar Yahowa ne hamare vishay mein



kahi un mein se ek bhi bina poori hue nahi rahi; ve sab ki sab tum par ghat gai hain, un mein se

ek bhi bina poori hue nahi rahi.

15 To jaise tumhare Parmeshwar Yahowa ki kahi hui sab bhalai ki batein tum par ghati hai, vaise hi
Yahowa vipatti ki sab batein bhi tum par ghatate ghatate tum ko is achchhi bhoomi ke oopar se,

jise tumhare Parmeshwar Yahowa ne tumhein diya hai, satyanaash kar dalega.

16 Jab tum us vacha ko, jise tumhare Parmeshwar Yahowa ne tum ko aagya dekar apne saath
bandhaya hai, ullanghan karke paraye devtaon ki upasna aur un ko dandavat karne lago, tab
Yahowa ka kop tum par bhadkega, aur tum is achchhe desh mein se jise usne tum ko diya hai

sheeghra naash jo jaoge.



Yahoshu 24 Joshua 24

! Phir yahoshu ne Israel ke sab gotron ko shakem mein ikattha kiya, aur Israel ke vriddh logon, aur
mukhya purooshon, aur nyayiyon, aur sardaron ko bulvaya; aur ve Parmeshwar ke samhane

upasthit hue.

2 Tab yahoshu ne un sab logon se kaha, Israel ka Parmeshwar Yahowa is prakaar kahta hai, ki
pracheen kaal mein Ibrahim aur nahor ka pita terah aadi, tumhare purkha paraat mahanad ke

us paar rahte hue doosre devtaon ki upasna karte the.

? Aur main ne tumhare moolpuroosh Ibrahim ko mahanad ke us paar se le aakar kanaan desh ke

sab sthanon mein phiraya, aur uska vansh badhaya. Aur use Ishaq ko diya;

“ Phir main ne Ishaq ko Yakub aur aisaav diya. Aur aisaav ko main ne seir naam pahadi desh diya ki

vah uska adhikari ho, parantu Yakub beton-poton samet Misr ko gaya.

® Phir main ne Musa aur haroon ko bhej kar un sab kamon ke dwara jo main ne Misr mein kiye us

desh ko mara; aur uske baad tum ko nikaal laya.

® Aur main tumhare purkhaon ko Misr mein se nikaal laya, aur tum samudra ke paas pahunche;

aur misriyon ne rath aur savaron ko sang le kar laal samudra tak tumhara peechha kiya.

’ Aur jab tum ne Yahowa ki dohai di tab usne tumhare aur misriyon ke beech mein andhiyara kar
diya, aur un par samudra ko bahakar un ko duba diya; aur jo kuchh main ne Misr mein kiya use

tum logon ne apni aankhon se dekha; phir tum bahut din tak jangal mein rahe.

8 Tab main tum ko un emoriyon ke desh mein le aaya, jo yardan ke us paar base the; aur ve tum se
lade aur main ne unhein tumhare vash mein kar diya, aur tum unke desh ke adhikari ho gaye,

aur main ne un ko tumhare samhane se satyanaash kar dala.

® Phir moaab ke raja sippor ka putra balaak uth kar Israel se lada; aur tumhein shaap dene ke liye

bor ke putra bilaam ko bulva bheja,

10 Parantu main ne bilaam ki sunne ke liye nahi ki; vah tum ko aasheesh hi aasheesh deta gaya; is

prakaar main ne tum ko uske haath se bachaya.

™ Tab tum yardan paar ho kar yareeho ke paas aaye, aur jab yareeho ke log, aur emori, parijji,
kanani, hitti, girgashi, hibbi, aur yaboosi tum se lade, tab main ne unhein tumhare vash mein

kar diya.

2 Aur main ne tumhare aage barron ko bheja, aur unhonne emoriyon ke donon rajaon ko tumhare

samhane se bhaga diya; dekho, yah tumhari talvaar va dhanush ka kaam nahi huaa.

13 Phir main ne tumhein aisa desh diya jis mein tum ne parishram na kiya tha, aur aise nagar bhi
diye hain jinhein tum ne na basaya tha, aur tum un mein base ho; aur jin daakh aur jalpai ke

bageechon ke phal tum khate ho unhein tum ne nahi lagaya tha.



14 Isliye ab Yahowa ka bhay mankar uski seva kharai aur sachchai se karo; aur jin devtaon ki seva
tumhare purkha mahanad ke us paar aur Misr mein karte the, unhein door karke Yahowa ki

seva karo.

15 Aur yadi Yahowa ki seva karni tumhein buri lage, to aaj chun lo ki tum kis ki seva karoge, chahe
un devtaon ki jinki seva tumhare purkha mahanad ke us paar karte the, aur chahe emoriyon ke
devtaon ki seva karo jinke desh mein tum rahte ho; parantu main to apne gharane samet

Yahowa ki seva nit karoonga.
16 Tab logon ne uttar diya, Yahowa ko tyagkar doosre devtaon ki seva karni ham se door rahe;

7 Kyonki hamara Parmeshwar Yahowa vahi hai jo ham ko aur hamare purkhaon ko dasatva ke
ghar, arthaat Misr desh se nikaal le aaya, aur hamare dekhte bade bade aashcharya karm kiye,
aur jis maarg par aur jitni jatiyon ke madhya mein se ham chale aate the un mein hamari raksha
ki;

18 Aur hamare samhane se is desh mein rahnevali emori aadi sab jatiyon ko nikaal diya hai; isliye

ham bhi Yahowa ki seva karenge, kyonki hamara Parmeshwar vahi hai.

19 Yahoshu ne logon se kaha, tum se Yahowa ki seva nahi ho sakti; kyonki vah pavitra Parmeshwar

hai; vah jalan rakhnevala ishwar hai; vah tumhare apraadh aur paap kshama na karega.

20 Yadi tum Yahowa ko tyagkar paraye devtaon ki seva karne lagoge, to yaddapi vah tumhara bhala
karta aaya hai taubhi vah phirkar tumhari hani karega aur tumhara ant bhi kar dalega.

21 Logon ne yahoshu se kaha, nahi; ham Yahowa hi ki seva karenge.

%2 Yahoshu ne logon se kaha, tum aap hi apne sakshi ho ki tum ne Yahowa ki seva karni angeekaar

kar li hai. Unhonne kaha, han, ham sakshi hain.

23 Yahoshu ne kaha, apne beech paraye devtaon ko door karke apna apna man Israel ke

Parmeshwar ki or lagao.

24 Logon ne yahoshu se kaha, ham to apne Parmeshwar Yahowa hi ki seva karenge, aur usi ki baat

manenge.

25 Tab yahoshu ne usi din un logon se vacha bandhai, aur shakem mein unke liye vidhi aur niyam

thahraya.

26 Yah sara vrittaant yahoshu ne Parmeshwar ki vyavastha ki pustak mein likh diya; aur ek bada

patthar chunkar vahan us baanj vriksh ke tale khada kiya, jo Yahowa ke pavitra sthaan mein tha.

27 Tab yahoshu ne sab logon se kaha, suno, yah patthar ham logon ka sakshi rahega, kyonki jitne
vachan Yahowa ne ham se kahein hain unhein is ne suna haij; isliye yah tumhara sakshi rahega,

aisa na ho ki tum apne Parmeshwar se mukar jao.

28 Tab yahoshu ne logon ko apne apne nij bhaag par jane ke liye vida kiya.



29 In baton ke baad Yahowa ka daas, noon ka putra yahoshu, ek sau das varsh ka ho kar mar gaya.

30 Aur usko timnatserah mein, jo epraim ke pahadi desh mein gaash naam pahaad ki uttar alang

par hai, usi ke bhaag mein mitti di gai.

31 Aur yahoshu ke jeevan bhar, aur jo vriddh log yahoshu ke marne ke baad jeevit rahe aur jante the
ki Yahowa ne Israel ke liye kaise kaise kaam kiye the, unke bhi jeevan bhar Israeli Yahowa hi ki

seva karte rahe.

%2 Phir Yusuf ki haddiyan jinhein Israeli Misr se le aaye the ve shakem ki bhoomi ke us bhaag mein
gadi gai, jise Yakub ne shakem ke pita hamor se ek sau chandi ke sikkon mein mol liya tha; isliye

vah Yusuf ki santaan ka nij bhaag ho gaya.

33 Aur haroon ka putra eleeaazar bhi mar gaya; aur usko epraim ke pahadi desh mein us pahadi par
mitti di gai, jo uske putra peenhaas ke naam par gibatpeenhaas kahlati hai aur usko de di gai
thi.

